
YOSEF DO GO NƆVIAWO

 …gbe sɔgbɔ gale asinye be maƒo nu vie. Ke vehlo me nɔ veyem
fifia ewɔ ɣeyiɣia ɖe. Ke—ke, ŋdi sia, vuvɔ dziŋɔ aɖe ƒo ɖe

dzinye; ewɔ sigbe, alekee hã, ɣesiaɣi, ne megbɔ va afisia enumake,
le bali sia me. Etsɔ si va yi menɔ nu ƒom na nɔvia ɖewo esime míenɔ
to kɔkɔewo tame le New Albany, henɔ anyime kpɔm ɖoɖe go sia
me. Megblɔ be, “Susu lae ma, le afima tututu.” Afu aɖe koe sagba
ɖe afisia, eye sigbe ɖe wòdo liti ɖe du bliboa katã dzi ene. Eye kasia
menya ɖo nuto sia me ko, henya ge ɖe eme afisia ko la, yee ma gadze
egɔme, ake, mikpɔea, kasia mege ɖe eme ko. Oo, ele be matsɔ agbadɔ
aɖe ayi togbɛ la tame, afiaɖe, aɖaƒu asaɖa anyi. Elabena, ɖekomíenye
mɔzɔlawo kple amedzrowo, alekee hã, alo oa? “Míele Du si ƒe Tula
kple Wɔla nye Mawu la dim.” Eyae nye nusi míelɔña. Azɔ nanewo le
mía si…
2 Doŋgɔ teti na subɔsubɔ la, ŋdi sia, eye doŋgɔ na Kwasiɖagbe suku
ƒe nufiafia la, vidzĩwo ŋutikɔkɔ aɖe—aɖe li míawɔ. Ke ɖevi sue aɖe
le nɔvinyeŋutsu si wòdi be yeakɔ eŋu na Aƒetɔ la; nɔvinyeŋutsu, le
ŋutilã me. Eye ɖewohĩ, mi vidada kple vifofo siwo le afisia la ɖeviwo
le mia dometɔa ɖewo hã si siwo ŋuti woakɔ. Azɔ, zi geɖe, le Biblia
me la…
3 Eye míekpɔ mamã geɖe le hamewo me, le nufiafia vovovo siwo
ka vidzĩwo ƒe nyɔnyrɔx̃ɔxɔ, kple bubuawo ŋuti. Ke, azɔ, amewo li tsɔa
wo, hehlẽa tsi ɖe wo dzi be enye vidzĩwo ƒe nyɔnyrɔ,̃ etso ɖesiaɖe si
miedi be woawɔ akɔ wo ŋue la gbɔ. Gake, nu bliboa katã va ɖona nu
ɖeka gbɔ, wo ŋutikɔkɔ na Aƒetɔ. Mikpɔea? Ke azɔ…
4 Elabena, vidzĩ, hena nusi ka nuvɔ̃ la, ɖeke mele eŋu o. Yesu ku
hetsɔ xexeame ƒe nuvɔw̃o yie. Eye vidzĩ la mewɔ nuvɔ̃ aɖeke o, negbe
esi nye…Enye nuvɔw̃ɔla. Wodzii ɖe nuvɔ̃ me. Gake esi Kristo ku le
Kalvaria la, Etsɔ xexeame ƒe nuvɔw̃o yie, eye womabui na ɖevi la o
vaseɖe esime wòaxɔ akɔŋtanana ƒe ƒe. Eye vidzĩ sue ɖesiaɖe la, meka
be edzilawo nye nuvɔm̃ewo o la, kasia wòku ko la, eyina ɖe Kristo ƒe
abɔwo me tẽ, mikpɔea, elabena Exe fe la. Meka be enye vidzĩ aɖe si
wodzi ɖe nuvɔ̃ me, eye to ahasiwɔwɔ me alo ɖesiaɖe si wònye o la,
metrɔ naneke kura o, vidzĩ ma le dedie kple Kristo elabena Eyama
ku be yeatsɔ xexeame ƒe nuvɔw̃o yie. Eye ne—ne etsi azɔ sɔgbɔ, be
wòwɔ nuvɔ̃ eya ŋutɔ la, ekema ele be wòatrɔ dzime le nusi wòwɔ la
me. Gake nuvɔ̃ aɖeke mele eya ŋutɔ ŋu o vaseɖe esime woatsi sɔgbɔ
be woawɔ nuvɔ,̃ esi woanya nusi nye nyui kple vɔ.̃ Gake, azɔ, míedina
ɣesiaɣi be míate ɖe Biblia ŋuti le nusiawo me, alesinu míenya.

5 Azɔ, Ŋɔŋlɔa ɖeke mele Biblia me, be woawu tsi ɖe ɖeviwo dzi
o. Nu ɖeka si míekpɔ…Alo, vidzĩwo nyɔnyrɔ̃ aɖeke mele Biblia me,
le nɔnɔmea ɖeke me o. Teƒe ɖeka si li míate ŋu akpɔ, si woŋlɔ ɖe
Ŋɔŋlɔawo me afisia, bena Ye-…“Wokplɔ ɖevi suewo va Yesu gbɔ,
eye Wòkɔ wo ɖe Eƒe abɔwo me heyra wo, hegblɔ bena, ‘Mina ɖeviwo
nava Gbɔnye, eye migaxe mɔ na wo o, elabena nenem mewo tɔe nye
Dziƒo Fiaɖuƒe la.’”
6 Azɔ, bena, azɔ, esi Wòdzo yi Mawu gbɔ, ɖanɔ anyi ɖe nuɖusi me,
egbe, le Eƒe ŋutilã ametia me la, eye ɖe Mawu ƒe Fiazikpui dzi la,
ke Ede dɔ asi na Eƒe Hame la be wòayi ɖe xexeame katã eye wòayi
dɔ siwo gɔme Wòdze le afii la dzi esime Wònɔ anyigba dzi afii, ema
enye, gbeƒãɖeɖe Nyanyui la, dɔyɔyɔ dɔnɔwo, ɖeviwo ŋukɔkɔ, kple
bubuawo, eyaŋuti wobia tso lɔlɔt̃ɔwo si be woahe wo viwo vɛ na
Aƒetɔ, esi woatsɔ wo na woƒe kplɔla, ade eƒe abɔwo me, eye eya akɔ
wo ɖe dzi, to xɔse me, na Kristo, ahabia be Kristo nayra wo.
7 Eye, ale, ne ɖevi sue aɖe le asiwò si—si ŋu mekɔ na Aƒetɔ o la,
eye èdi be yeahee vɛ esime mía nɔvinyɔnu la anɔ saŋku la ƒom la,
Kplɔ Wo Vɛ, ke míate ŋu adzii. Ame nenie nya ha xoxo la, Kplɔ Wo
Vɛ? Ke enyo ŋutɔ. Azɔ, Am. kple Aƒn. Henry Branham natsɔ wo vi sue
la vɛ. Eye mi ame susɔewo katã siwo si ɖewo le wodi be yewoahe vɛ,
enyo, mikplɔ wo vɛ fifi laa hena eŋutikɔkɔ. Esɔ gbe.

Kplɔ wo vɛ, kplɔ wo vɛ,
Kplɔ wo vɛ tso nuvɔ̃ gbedzi;
Kplɔ wo vɛ, kplɔ wo vɛ, (…?…)

8 Medi be matsɔ Branham sue bubu afia mi, Mary Ella Branham
sue la. Enye nɔvinyeŋutsu ƒe vinyɔnu kple srɔã lɔlɔã, ale wozɔ va
ŋgɔ ŋdi sia, le hamea me, be wòate ŋu atrɔ ɖevi sue la, ƒe agbe, ana
Mawu, Amesi tsɔe na wo la.

Azɔ míade míaƒe tawo to sẽ.
9 Mía Fofo Dziƒoʋĩtɔ dɔmenyotɔ, mele tsitre ɖe afisia egbe nye ŋutɔ
nɔvinyeŋutsu le ŋutilã me le ŋkunye me, eya kple eƒe ŋugbetɔ, esrɔã.
Eye Èyra woƒe aƒeme kple Maria Ella sue sia, be wòana wo dzidzɔ le
ŋkeke siwo le wo ŋgɔ la me. Meda akpe na Wò le alesi woɖo ŋku afisi
vidzĩ la tso dzi, eye wokɔe va hamea me egbe, ale be woate ŋu atrɔ
atsɔe ɖo Ŋkuwò me. Eye azɔ metsɔ vidzĩ la na Wò, le xɔse ƒe abɔwo
me, hebia Wò be nàyra ɖevi sue si melé ɖe asi me. Eye na wòanɔ agbe
atsi. Eye ne Yesu he ɖe megbe la, na be wòanye Wò subɔla nyɔnu, be
woasubɔ Wò.
10 Yra fofoa kple dadaa. Eye, Mawu, na be Wò Gbɔgbɔ Kɔkɔe nakplɔ
wo le agbemɔzɔzɔ la me. Eye ŋkekea ɖe dzi, esime anyigbadzi mɔzɔzɔ
sia awu nu la, na be wo katã ƒome gã blibo la naƒo ƒu le Ŋutikɔkɔe me.

Na wòava me dzro, Aƒetɔ. Vaseɖe ɣemaɣi la, na be ɖevi la natsi eye
Mawu nayrae, wòanɔ lãmesẽ me asesẽ, eye wòanye nyɔnunyenye ƒe
kpɔɖeŋu le eƒe ŋkeke siwo gbɔna me. Eye míatsɔ kafukafu ana Wò.
Elabena míetsɔ vidzĩ la ɖo Ŋkuwò me azɔ, le Vi Wò, Yesu Kristo ƒe
Ŋkɔ me. Amen.
11 Eye megbugbɔe na wò. Mawu nayra wò. Aƒetɔ nayra wò. Esɔ gbe.

Ale ŋkuɖodzi xɔasiwo, li ɖaa,
Tso afiaɖe va nye luʋɔ me;
Wole agba sam, le gbɔnye ɖaa,
Nu xɔasi kɔkɔeawo dzena.

12 Ale gbegbe míekafu mía Aƒetɔ lɔlɔã ɖe ɖevi suewo katã ta!
Minyaa, ɖeko wòwɔ mo yaa na mí alesi míenye ɖevi sue tsã abe esia
ene. Eye nane kuɖe vidzĩ ŋu be enye ɖokuitɔmadila, etsɔa kena ŋutɔ
henyoa dɔme ŋutɔ. Mía Aƒetɔ tsɔ wo sɔ kple wo, hegblɔ bena, “Negbe
ɖe ètrɔ dzime hele abe ɖevi sue siawo dometɔ ɖeka ene,” bɔbɔe ŋutɔ.
13 Mede dzesi nye Joseph sue la, alesi wòle ƒe siwo me wòdi ko be
yeanɔ nusianu me, eye ɖeko wòle be dadaa nahe to nɛ. Eye atutu
akaɖi laƒu anyi, alo nuka ke, ale ko be wòage dze anyigba wòase.
Eye ekema ne eva me be dadaa ƒo dzime nɛ, alo nane la, alia ɖe eƒe
akɔnu enumake eye wòatsɔ eƒe abɔwo akpla nɛ nenema.
14 Ele be míatsɔe ake, mía nɔewo, abe ɖevi sue siawo ene, hafi
míage ɖe Fiaɖuƒe la me.
15 Azɔ, míeda akpe na Mawu ɖe vidzĩ sia ta, Mary Ella Branham
sue la. Eye wòanɔ agbe, atsi akpɔ dzidzedze, eye wòanye Aƒetɔ la ƒe
subɔla. Eye ƒome si me wohee le la nanye Kristotɔ ƒome, ale be wòate
ŋu ava to Kristo ƒe ŋudzedzekpɔkpɔ gbɔ.
16 Ke azɔ míele…(Akpe na wò, Nɔvinyɔnu Gertie.) Ke azɔ ɖevi
suewo xɔ woƒe nɔƒe le xɔa me hena Kwasiɖagbe suku ƒe nufiafiawo.
17 Eye kplɔla wɔ—wɔ gbeƒãɖeɖewo kuɖe afisi subɔsubɔwo ava me
le egbe, kple etsɔ ŋuti, etsɔ zãme. Ɣetrɔ sia, woanɔ…nu alesinu
menya nu la, womaʋu takpekpea ɖeke o, negbe ɖe woanye dɔgbe
suea ɖewo le Louisville, siwo míenya nyuie la, mía Nɔviŋutsu Durban
kple geɖewo le wo dome. Mesusu be wowɔna Kwasiɖagbe ɣetrɔ
subɔsubɔ.
18 Mexɔ yɔyɔ geɖewo. Ame geɖewo le kodzoɖoƒe, kple bubuawo,
be woado gbe ɖa ɖe yewo ta, amesiwo le dɔ lém hele fu kpem.
19 Nye takpekpe si gbɔna anɔ Cleveland, Tennesse, míadze egɔme
Fiɖagbe si gbɔna zãme, Fiɖagbe va ɖo Kwasiɖagbe.

20 Eye emegbe míagbɔ va aƒe enumake, eye míayi ɖe Dziehe Bend,
Indiana, eye hena zã eve wɔwɔ le afima kple gbedoxɔ ŋukɔkɔ;
Nɔviŋutsu R. E. S. Toms si tso Saskatoon, Saskatchewan.
21 Eye emegbe, tso afima la, míayi Sturgis, Michigan, hena zã eve
ƒe takpekpe le Sturgis, Michigan.
22 Eye emegbe miayi ɖe Lima, Ohio, ayi ɖe Baptiste tɔwo gbɔ, le
Ŋkuɖodzi Takpexɔgã si le—le Lima, Ohio. Esia adze egɔme le Dzove
blaeve vɔ etɔ̃ lia dzi, vaseɖe blaeve vɔ adrelia dzi.
23 Eye emegbe, tso afima la, ekema míayi ɖe Ɣetoɖoƒe Ƒuta, le
takpekpe gãwo me le California kple Arizona. Minɔ gbedodoɖa me
ɖe mía ta. Etsɔ la…
24 Fiẽ sia, ga adre kple afã, nyanyuikaka subɔsubɔ anɔ agbadɔa me
afisia, ke wokpe amesiame.
25 Eye etsɔ fiẽ, ele nam be…Maƒo nu le Nɔviŋutsu Cauble gbɔ, le
eƒe—eƒe zã titina ŋudɔdɔ subɔsubɔ me. Manye…Tɔnye gome adze
egɔme ga asieke, vaseɖe ga asieke kple afã.
26 Emegbe matrɔ va agbadɔa me afii, afisi takpekpea anɔ edzi yim
le xoxo, kple kplɔlawo kpakple osɔfo siwo ava srã mí kpɔ le afisia,
be woakpɔ gome le etsɔ zãme ƒe subɔsubɔ la me. Ne mi katã miedi
be miase kplɔlawo naƒo nu eye woaɖe alesi woagblɔ mɔ siwo miatsɔ
dze ƒe yeyea gɔme, kple nusi miawɔ na mi la, nukaŋutie, le Ŋɔŋlɔawo
ƒe nukpɔsusu nu, nukaŋutie, mika ɖe edzi be miava afisia etsɔ zãme.
Takpekpewo adze egɔme le ga adre kple afã, abe kokoko ene, le ga
adre kple afã me. Eye ayi dzi ʋuu aɖo zãtiƒe, le Kwasiɖagbe zãme,
eye emegbe…alo, Dzoɖagbe zãme, boŋue. Emegbe, le ga asieke me,
esime mawu enu le Nɔviŋutsu Cauble gbɔ la, matrɔ gbɔ enumake va
agbadɔa me afisia, be madze egɔme, eye ɖewohĩ, ate ŋu anye be,
mawu mawunya si gɔme medi be madze ŋdi sia la nu. Alo, mele…
ewɔ sigbe axɔ ɣeyiɣi didia ɖe nam.
27 Mele blewu, minyae, gake medi be Esia nayi to nyuie le
gɔmeɖokpe nyuitɔ dzi. Eyata, mehiã be woakaka Esia ɖe afisiafi o.
Medi be Wòatɔ te ɖe afima, eye wòatsi akpɔ dzidzedze na Aƒetɔ la.
28 Azɔ, osɔfo a—aɖe le afisia ŋdi sia, osɔfo ɖekakpui aɖe si wobu
be enye, Mesusu be, ele Bel Air ƒe Amedzrodzeƒe. Ele be makpɔe tso
ga eve yi etɔ̃ me, ɣetrɔ sia. Ke, alo, ɖe wòva, xoxoa? Esi, meŋlɔ be
nɔviŋutsua ƒe ŋkɔ ta. Etso Tennessee va. Ekpɔ dɔyɔyɔ tso dzimeƒuŋeŋe
me, le nye takpekpe me, eye wòge ɖe subɔsubɔdɔ la me. Nɔviŋutsu
sia, le afima. Esɔ gbe. Enyo ŋutɔ. Ema enye le…Ema tso…Enye
tso ga eve yi etɔ̃ me, nenemaea? Me…[Nɔviŋutsu la gblɔ be, “Ga
etɔ.̃”—Tala.] Ga etɔ;̃ tso ga etɔ̃ yi ga ene. Esɔ gbe.

29 Eye emegbe osɔfo bubu hã li, nyemenya ne ele afisia xoxo loo
meli o. Etso didiƒe ke le British Columbia ƒe anyiehe ɖaa. Gbeɖeka,
esi menɔ agbagba dzem be mabla kusiwo, ɖe sɔwo dzi la, mesusui
nenema, alo nane la; Nye ge didi abe ema ene, menɔ adegbe mɔzɔzɔ
aɖe me; ƒe geɖe enye sia. Ŋutsua ɖe zɔ va gblɔ be, “Menye wòe nye
Nɔviŋutsu Branham oa?”
30 Medo go aƒenɔvi aɖe le fiase aɖe me, egblɔ be yemekpɔ nyɔ-…
alo—alo mekpɔ asidu kpɔ o, asidu gã. Eye mebu be ele agbadroƒe
alafa ene alo atɔ̃ tso asidua ɖe gbɔ, ɖewohĩ awu ema, agbadroƒe alafa
aɖewo sinu ato mɔ klitsu aɖe dzi, le dua ɖe si woyɔna be East Pines
me. Mesusu be fiase ɖeka le afima. Tso keke afima ke la, atsu kple
asi sia zɔ va.
31 Eye wonɔ mɔ dzi yina Cuba. Nyemenya ne wole afisia ŋdi sia
o, ẽ ɖe, wotso, British Columbia ƒe anyiehe gome. Afisia tututu.
Enyo, woayra wò dzi, nɔviŋutsu. Dzi dzɔ mí be míexɔ wò kple
srɔw̃ò, dɔgbedela, siwo zɔ mɔ va yina. Woyɔm, ŋdi sia, tso—tso
Star Amedzrodzeƒe. Aƒetɔ la nayra mi. Menya be anye dzidzɔ na mía
nɔviwo katã be woana asi wo. Eye ŋutsu aɖe si, le foto me, ate ŋu
adze sim kpakple ge ma katã la, dzisidedenu nyuia ɖe le esi. Enyo
ŋutɔ.
32 Eye wonye kalẽtɔwo ŋutɔ, mɔ si yi dzi afima afisi amewo mele
o, bebli hafi, le dzigbe ɖaa ke le East Pines. Eye anye, nu sesẽ be
woagblɔ alesi wònye ame ʋee aɖewo koe le nuto ma me le afima,
gake, hã, woyi afima abe dɔgbedelawo ene, henɔ agbagba dzem be
woawɔ nane hena Mawu ƒe ŋutikɔkɔe. Mekpɔ ŋudzedze le wo ŋu
vavã kple nye dzi blibo. Menya be mi katã miadi be miana asi wo
eye miase nya le anyiehe-ɣetoɖoƒe nuto mawo ŋu. Ke, azɔ, ale la…
33 Mexɔe se be Aƒn. Roberson dada kpɔtɔ le dɔ lém vevie. Ele be
makpɔe ɣetrɔ sia, eye maɖo ŋku dzi ado gbe ɖa ɖe eta. Ema anye…
Eye emegbe, ne Aƒetɔ la lɔ̃ la, magatrɔ va afisia ake le ga adre kple afã
me fiẽ sia. Mesusu be McSpaddin’woe le megbe afima, wònye míele
nu ɖu ge kpli wo le ga adẽ me lɔƒo, eye esia ana mí ɣeyiɣi be míatrɔ
va.
34 Eye emegbe míedi be míasrã Aƒn. Burns kpɔ. Ɖe Nɔviŋutsu Burns
le xɔa me, ŋdi sia? Ele afisia? Ɛ.̃ Nyemekpɔ wò, Nɔviŋutsu Burns, le
anyinɔƒe o. Nɔvinyɔnu Burns le dɔ lém vevie, ele dɔ lém vevie.
35 Eye meyi egbɔ nyitsɔ fiẽ, be makpɔe, ke enɔ dɔ lém ŋutɔ. Ke luʋɔ
wɔkalẽ aɖe wònye. Eye míedi be amesiame naku ɖe Mawu ŋu ɖaa,
elabena, míele egblɔm le nɔnɔme sia me, esi míenya amesi le afisia
nɔ ge o; gake Mawu ƒe nukunu wònye be wògakplɔ Nɔvinyɔnu Burns
va hamea me ake. Ele teƒe.

36 Esi, srɔãŋutsu lɔlɔã dzo le dɔyɔƒe afima medidi o, le Asrafo
Deaʋakpɔawo ƒe Dɔyɔƒe, kaŋsa nɔ eŋu, wotsɔe ke ku, ke Mawu yɔ
dɔe. Ke eyae nye si, le megbe le hamea me, hegale lãmesẽ me nyuie
ake alesi woate ŋu akpɔ mɔ nɛ le ɣeyiɣi sia ƒomevi me. Eye esi Aƒetɔ
da gbe le eŋu le dɔlelé si na be eƒe dzitodzito te kple kansa me la, nu
ma ke, anɔ ƒewo ƒewoe si.
37 Eye meɖo ŋku ɣeyiɣi la dzi tututu, esime Nɔviŋutsu Wood nɔ
anyi ɖe afima. Menɔ mɔkeke via ɖe me. Míeyi ave me, kadzidɔewo
ƒe adegbe, eye Nane gblɔ nam be, “Heyi aƒe me.” Medzo yi aƒe
me. Ke nukaŋuti wòle be mayi Louisville, nyemanyae gbeɖe o. Eye
Nɔviŋutsu Wood, ƒo xlã le Louisville, henɔ ʋu kum ƒoxlã aƒedomemɔ
bubu, eƒo xlã gaƒo xlã, gaƒo xlã, nɔ diyem be yeakɔm. Ke Mawu lém
ɖe kɔna aɖe me, helala be Nɔvinyɔnu Burns nava gblɔe nam. Ke eyae,
nye nyɔnu kalẽtɔ ma, si va gblɔ nam bena ye srɔŋ̃utsu la nɔ kukum
le dɔyɔƒe afima, esime míeyi ɖe afima va do gbe ɖa.
38 Eye wòva afima, heɖe foto ma, si Aƒetɔ na woɖe Eƒe foto, Dzo
Lilikpo la, mi katã miekpɔe, mesusu nenema, etsɔe da ɖe anyigba. Eye
wògblɔ be, “Dziƒo Mawu lɔlɔã,” egblɔ be, “kpe ɖe ŋunye be makpɔ
Nɔviŋutsu Branham enumake. Ele be makpɔe.” Eye wògblɔ bena,
“Mawu ƒe Dɔla, nakplɔm yi egbɔ.” Eyae nye nusi hiã. Eye esi wòtso
la, eyi ɖe dua me, be yeaxe nuzazãwo ƒe fe, eye nukutɔe la wokplɔe
yi kɔna bubu me. Eye Mawu dɔm ɖa tso ave me, ɖe Louisville, helém
da ɖe kɔna aɖe me gaƒoƒo afã sɔŋ, henɔ Nɔviŋutsu Wood kpɔm wònɔ
mɔ gbegblẽ tsɔm ɣesiaɣi le afima, enɔ didim be yeakɔm dzoe, yee
ma. Mikpɔea?
39 Azɔ, míenya be Mawu nya afisi Via nyɔnuvi sue la mlɔ le afima,
eye ɖewohĩ Anɔ mɔ kpɔm na mi be miado xɔse ƒe gbe ɖa. Míawɔ
míaƒe ŋutete ɖesiaɖe.
40 Nu bubu si míedi be míagblɔ ŋdi sia, menye esi míabɔbɔ míaƒe
tawo ɖeɖeko ko o, ke boŋ dziwo hã, eku ɖe ŋutsu nuteƒewɔlawo
dometɔ ɖeka si me…esiwo medo go le nye agbe me, dometɔ ɖeka,
enye mía Nɔviŋutsu Higginbotham. Eƒe…Mía nɔvinyɔnu lɔlɔã dzo
yi ɖanɔ anyi kple Aƒetɔ Yesu. Mawu ƒe asrafo wɔkalẽ aɖe; zi nenie
nyemekpɔe wòva vɔsamlekpui gbɔ o! Eƒe didi vevie, kokoko enye
be, yeava gbedoɖameta fli sia me, afisi Gbɔgbɔ Kɔkɔe agblɔ nusi
nye eƒe kuxi la nɛ. Edina vevie be yeawɔe. Eye zi nenie mezɔ to
nyagblɔkpe sia dzi va yi le afisia o, henɔ agbagba dzem be yeakpɔ be
dzimenyawonyanya a—ava mahã. Ke etee kpɔ le takpekpe bubuwo
me kple teƒe vovovowo, gake ɖeko mete ŋu va o, alekee hã.
41 Eye emegbe, kwasiɖa ʋeea ɖewo va yi la, esi mezɔ ge ɖe dɔyɔƒea
me le afima, esime mese be edze dɔ, ke zã do ŋutɔ. Eye esi meyi
ɖe dɔyɔƒea hebɔbɔ nɔ eƒe axa dzi la, Gbɔgbɔ Kɔkɔe ɖi va; eye

wògbugbɔ tẽ yi eƒe agbe si va yi me hehe nusianu ɖe go, hedae
ɖe eteƒe afisi tututu kuxi la le. Gake, nusi wɔ nuku lae nye be,
Nɔvinyɔnu Higginbotham megadi be yeaganɔ afisia eteƒe nadidi o.
Edi be yeadzo. Nane nɔ eyɔm. Eɖo yɔyɔ ma ŋu nyitsɔ be wòaɖanɔ
anyi kple Mawu. Eye manɔ ŋku ɖom edzi ɖaa. Ɛ̃ ɖe. [Nyaƒoka la ɖi
ƒuƒlu—Tala.]
42 Mewɔ yaa be ave wò ne èva dua me o; egbe Nyanyui la. Emae
nye kuxi la. Eye wobu fɔe. ’37 ƒe tsiɖɔɖɔ la manye naneke o, vaseɖe
esime esia nu nayi. Gake, ẽ, wobu fɔe, madamadatɔe. Eye susu ma
tae asinuŋɔŋlɔ la le glia ŋu ɖo.
43 Ke, azɔ, enyrã ŋutɔ. Eye nunɔamesiwo le mía si, nusiwo le afisia,
gake mese nyitsɔ aɖe be mía nɔvia ɖewo xɔ fexexe tiketi elabena wotɔ
woƒe ʋuwo ɖe hamea ƒe anyigba ƒe akpa kemɛa gɔ̃ hã. Ŋukpe kae nye
ma! Maxe fe ɖe tiketi ma ta ne ɖeko woalɔ̃ ana manya nusi wònye.
Ewɔ nublanui. Ẽ, amegã. Enyo, míawo, esia, mesusu be ne…Mesusu
be míatɔ kokoko wònye. Neglo la, agbalẽa gblɔe nenema. Miɖo ɖe
akpa sia tututu, ekema ɖewohĩ mimaxɔ fexexe tiketi le ema me o.
Gake dzi dzɔm be míeɖo ta ɖe teƒe aɖe si womeŋlɔa tiketiwo le o.
Miawo ya ɖe? Ele teƒe. Enyo ŋutɔ. Ɛ,̃ vavã. Azɔ, nyemele…
44 Ɖeko madze agbagba aƒo nu vie, ŋdi sia, elabena tagome kpẽ ƒom
vavã, eye nye ŋɔti xe. Eye—eye medi be matsɔ tanya aɖe le Nubabla
Xoxoa me, eye mafia nu ɣeyiɣi via ɖe ko, ne Aƒetɔ la lɔ.̃ Eye emegbe
ɖewohĩ, fiẽ sia, ne metrɔ gbɔ, ne Aƒetɔ la lɔ,̃ metrɔ gbɔ ɖe game dzi,
eye ɖeɖi mete ŋunye akpa o la.
45 Oo, ɖeko wòva me be nye hã, mebui nenema. Nɔviŋutsu Kelly
si nɔ anyi ɖe afisia, kple Nɔvinyɔnu Kelly, wogbɔna ɖe afisia, tututu
le…Miva kaba ŋutɔ, le fiẽnuɖuɖu la megbe, elabena mele ʋuʋu ge
vavã ɣetrɔ sia, kple nu geɖewo, Nɔviŋutsu Kelly. Meɖo ŋku nyitsɔ
zãme dzi, le dziagbe afima, mewu yɔyɔa ɖe xɔxɔ nu teti ko esi mi
katã mieva. Esɔ gbe. [Nɔvinyɔnu aɖe gblɔ be, “Ɖe nàvaa, Nɔviŋutsu
Branham?”—Tala.] Azɔ, e—esɔ gbe nenema, nɔvinyɔnu.
46 Azɔ, ekema, mido gbe ɖa ɖe tanye, eye mido gbe ɖa ɖe…nye
nyametsotsowo ta, na Aƒetɔ, be woa—woanye Etɔ, nyuitɔ kekeake si
mate ŋu awɔ.
47 Azɔ, míedi be míaʋu Agbalẽ xoxo la, xoxotɔa, mamlɛtɔa…Agbalẽ
gbãtɔa, Mose I 35, eye míedi be míaxlẽ Ŋɔŋlɔa ƒe akpa suea ɖe ko le
afisia le Mose I ƒe Agbalẽ me. Eye míele gbe dom ɖa be Mawu natsɔ
Eƒe yayrawo akpe ɖe eŋu geɖee abe gɔmeɖoɖo ene na nane si míedi
be míafia.
48 Ke ame nenie lɔña Kwasiɖagbe suku? Oo, ema nye…Ame nenie
nya afisi wòdzɔ le gbã? Nyemekpɔ asi aɖeke o. Ewɔ sigbe…Ame nenie

nya alesi woyɔnɛ gbã? Afika srɔñye ɖe? Ele be wòanyae. Esɔ gbe.
Enye…
49 [Nɔviŋutsu Neville gblɔ be, “Nɔviŋutsu Branham?”—Tala.] Ɛ̃ ɖe?
[“Dɔgbede-…Dɔgbedela bubu le afisia ŋdi sia.”] Dɔgbedela bubu.
Mawu nayra wò. [“Nɔviŋutsu Naber.”] Nɔviŋutsu ka? [“Nɔviŋutsu
Naber.”] Nɔviŋutsu Naber, afika ye ɖe? Ɖe nàlɔ̃ akɔ wò asi yi dzia,
Nɔviŋutsu Naber? Mawu nayra wò, nɔviŋutsu. Srɔw̃òe nye ma le
gbɔwòa? Enyo ŋutɔ. Dzi dzɔ mí ŋutɔ be wò kple wò ƒome la miele
mía dome ŋdi sia. Mienya be miele Mawu ƒe lɔlɔñu me. Mikpɔea? Ele
be nànɔ eme, ne ènye dɔgbedela, mikpɔea. Elabena, dɔdɔ gã la enye,
“Miheyi ɖe xexeame katã ne miaɖe gbeƒã Nyanyuie la na nuwɔwɔwo
katã.”
50 Amea ɖe si nye dɔgbedela! Azɔ, nyeme—nyemetsɔ ɖeke le eme
na alesi gbegbe…Dɔgbedela nye nyagbe nyuia ɖe ŋutɔ, gake nyagbe
nyuitɔ wu le asinye na esia. Ènye apostolo. Mikpɔea? Ele teƒe.
Azɔ, nyagbe apostolo gɔme ɖe? “Amesi wodɔ ɖa.” Nyagbe dɔgbedela
gɔme ɖe? “Amesi wodɔ ɖa.” Nu ɖeka ma kee. Eyata, dɔgbedelawo,
nyagblɔɖilawo, nyanyuigblɔlawo, nufialawo, kple kplɔlawoe, wɔ
Hame la. Ele teƒea? Apostolowo, nyagblɔɖilawo…nenema woyɔa
woe. Eyata, zi alesi ènye dɔgbedela, alo apostolo la, ènye Mawu ƒe
amedɔdɔ, ɖoɖe dɔgbe aɖe, eye èle ɖoɖo me ɣesiaɣi. Mawu nayra wò,
eyae nye nye—nye gbedodoɖa.
51 Nɔviŋutsu kple Nɔvinyɔnu Foss wole woƒemɔ dzi yina ɖe Cuba, le
gbeawo dzi. Wotso tsikpe nutowo me le anyiehe, yina ɖe ŋudɔʋuʋu
me le dziehe ƒe avetsuwo me, elabena ele godoo be woaɖe gbeƒã
Nyanyui sia le xexeame katã. Amen. Tɔtrɔ kae nye ma!
52 Afika nètso, nɔviŋutsu? [Nɔviŋutsu la gblɔ be, “Meyina ɖe Israel
fifia, nɔviŋutsu.”—Tala.] Eyina ɖe Israel.
53 Oo, medi be…Mekpɔ Mabel si nɔ anyi ɖe megbe afima, medi be
mayɔ srɔñye kple Mabel be, woava dzi ha na mi:

Wotso Ɣedzeƒe kple Ɣetoɖoƒe,
Wova tso didiƒe nyigbawo dzi,
Be woaɖu nu kple Fia la, aɖu nu abe Eƒe
amekpekpewo ene;

Mɔzɔla yayratɔwo wonye!
Le Eƒe ŋku me keklẽ la kpɔm ɖa,
Dziƒo keklẽ ƒo xlã wo;
Eƒe amenuveve gomekpɔla yayrawo,
Woaklẽ abe dzonuwo ene le Eƒe fiakuku la me.

54 Ɖe mavivi ŋutɔ le ŋkeke ma dzi oa! Amen. Aƒetɔ la nayra mi,
amesiwo yina Israel; kple mi, siwo yina ɖe teƒe siwo mieyina; eyae

nye yayrawo na mi nɔviwo ŋdi sia. Amen.
55 Azɔ, hafi míaʋu Biblia la…Míenya bena esia nye nuxexlẽ aɖe,
eye tometi aɖe le Mawu si woŋlɔ ɖe fliawo domee, mikpɔea. Eyata,
míate ŋu axlẽ nuxexlẽ la ko ana be Mawu nana mí tometi la. Eyata
mina míabɔbɔ míaƒe tawo ɣeyiɣi via ɖe, hena gbedodoɖa.
56 Mía Fofo Dziƒoʋĩtɔ, le Aƒetɔ Yesu ƒe Ŋkɔ me, míele gbe dom ɖa
be Nàtsɔ Nya siawo si xlẽ ge míala fifia, eye nàɖe Wo me na míaƒe
dziwo. Eye na míava blewuu, kpoo, ɖokuibɔbɔtɔe, bubutɔe, ava \Wò
Ŋku me. Eye na be Gbɔgbɔ Kɔkɔe natsɔ Mawu ƒe Nya la anyi dzi sia
dzi. Tɔnye hã le eme afima, ɖe Nàwɔea, Aƒetɔ? Elabena mebiae le
Kristo ƒe Ŋkɔ me. Amen.
57 Esɔ gbe, míaxlẽ kpukpui ɖeka alo eve ko, le afisia, ale be míate
ŋu akpɔ gɔmeɖoanyi suea ɖe ko. Mose I nye nuku ƒe ta la, míenya
nenema. Esɔ gbe. Míadze egɔme le kpukpui 15 lia dzi.

Ke esi…wòtra mɔ le gbedzi la, ŋutsua ɖe kpɔe: eye wòbiae,
bena, Nuka dim nèle?
Eɖo ŋu bena, nɔvinyewo dim mele: meɖe kuku, gblɔ,…wole

woƒe lãhawo nyim le la nam.
Ŋutsu la—ŋutsu la gblɔ bena, Wodzo le afisia mese Wogblɔ

bena, Mina míaʋu le afisia; ayi Dotan. Tete Yosef ti nɔviawo,
eye wòva tu wo le Dotan.
Ke esi wokpɔe le adzɔge, eye mekpɔ ɖo wo gbɔ haɖe o la, wode

adaŋu le eŋu…be yewoawui le aye me.
Eye wogblɔ na wo nɔewo bena, Mikpɔ ɖa, drɔẽkula enye kem

gbɔna ɖa.
58 Eye Aƒetɔ la nana Eƒe yayrawo nanɔ Eƒe Nya dzi dzro. Azɔ,
kokoko na nyea la, Mose I nye…
59 Ɖe megblɔe na mi ta si wònyea? Mose I ye. Mexɔe se be, ne
mekpɔe la, Mose I 37, eye edze egɔme tso kpukpui 15 lia, na mi
amesiwo le dzesi demie. Azɔ míe…Mexɔe se be megblɔ be 35, sẽ
va yi. Meke axa eve ɖedu. Me—medo taflatse. Scofield Biblia xoxoe
sue sia, ke esesẽa nam ɖeƒomevie be maxlẽ nu, elabena mexɔ wu ƒe
blaene, minyae. Eye nye…
60 Wogblɔ nam be ele be nuxlẽgaŋkui nanɔ asinye. Meyi ɖado nye
ŋkuwo kpɔ, esime meɖo afisi wòle be matutu nye Biblia ɖoɖa ŋgɔnye.
Eye ɖɔkita la gblɔ nam be le ɣeyiɣi aɖe megbe la nye abɔ madidi nam
be matutui ɖoɖa o. Eye ele be ma…Egblɔ be Mehiã nuxlẽgaŋkui.
Mena wodo nye ŋkuwo kpɔ, eye dodokpɔ nye 10/10 dzi, blibotɔe.
Gake mate ŋu akpɔ ɖakui aɖe le anyigba, le afiaɖe le afima, bɔbɔe

ko. Gake ehee va gbɔnye…Egblɔ be, “Ne èva ɖo…” Ebe, “Nukae wɔ
be wò ɖa le fufum?”

Megblɔ be, “Nyemenya o.”
61 Egblɔ be, “Tsitsi ye.” Ha-ha-ha! Egblɔ be, “Numae gblẽna le ame
ƒe ŋkuwo ŋu ne èxɔ ƒe blaene. Ne woagblɔe la, wò ŋkugowo abɔ.
Ke ɖeko wòle be—be nàyi kplii, evɔ.” Ke ɖeko mele edam ɖe ɣeyiɣi
bubu dzi. Ke, enyo, game mele asinye be mayi o, gake ma—mava yi
gbeɖeka, be maƒle nu—nuxexlẽnu atsɔ xlẽ nu, ne mava yi nufiafia dzi
geɖe wu. Gake fifia la mexlẽna nuxexlẽ aɖe ko heyia dzi. Eye esiae
nye…Biblia sia le asinye anɔ ƒe geɖewoe si, eye eƒe nuŋɔŋlɔ wlui,
ŋutɔ, vavã.
62 Azɔ, le Mose I me, Mose I gɔme enye “gɔmedzedzea,” nuku ƒe
ta. Ke miɖo ŋku dzi, bena, nusianu si li egbe la, dze egɔme vavã
le Mose I me. Eyae nye nuwo katã ƒe gɔmedzedze. Enye ɖeɖekpɔkpɔ
ƒe—ƒe gɔmedzedze. Enye nuvɔ̃ ƒe gɔmedzedze. Enye kɔnyinyiwo katã
ƒe gɔmedzedze. Enye Hame vavãtɔ la ƒe gɔmedzedze. Enye aʋatso
hame la ƒe gɔmedzedze. Enye dzɔdzɔenyenye ƒe gɔmedzedze. Enye
beble ƒe gɔmedzedze. Enye nuwo katã ƒe gɔmedzedze, wodze egɔme
le Mose I me.
63 Adzrom be míawɔ ɣleti etɔ̃ na esia, be míanɔ tanya ɖeka sia dzi
tututu, eye míaku eme dzaa ko, atsɔ Gbɔgbɔ Kɔkɔe, ablae, kpakple
Mawu ƒe kawo, eye míabalae ɖe du. Ke mialé ŋku ɖe alesi Nya
ɖesiaɖe sɔ ɖe Nya mamlɛawo nu pɛpɛpɛ la ŋu. Edzeani ŋutɔ!
64 Mawu ƒe Nya la wogbɔ ɖe me ale gbegbe! Meka agbenɔɣi la,
ɣeyiɣi la o, amesiame si xlẽ Nuxexlẽ sia kpɔ, to…Woŋlɔe fifia anɔ ƒe
alafa geɖewo, ẽ ɖe, egogo ƒe akpe etɔ̃ kloe, alo awu hã. Eye ame
ɖesiaɖe si xlẽ Nuxexlẽ sia kpɔ, le agbenɔɣi ɖesiaɖe me la, kpɔa
gbɔgbɔɖameme le Eme, mikpɔea, Ŋɔŋlɔa ƒe kpukpui ɖesiaɖe. Nu
bubua ɖeke mate ŋu axɔ Eƒe teƒe akpɔ o.
65 Nuŋɔŋlɔ si woŋlɔ tsã le ŋkeke bubu me, esime woxlẽe na
agbenɔɣi ma kple tameɖoɖo si le esi la, enya ma ɖɔ ɖo. Mate ŋu
aŋlɔ lɛta aɖe na wò, agblɔ be, “Nɔvinyeŋutsu lɔlɔã, egbe meyi ɖe
teƒea ɖe eye mewɔ nu ale-kple-ale, le ɣeyiɣi aɖe me.” Ema yi na wò
tẽ, ke nya ma vɔ. Ðewohĩ ne woazãe abe ʋɔnudrɔƒ̃e ƒe kpeɖodzi alo
nane ene la, ate ŋu ahe kpeɖodzi vɛ tsitre ɖe ŋunye alo si ade dzinye,
be wòaɖo kpe nane dzi nam, alo aɖo kpe nane dzi tsitre ɖe ŋunye,
gake ema manye gbedeasi aɖe si va tẽ sigbe esime wòhee vɛ na wò
o.
66 Gake Biblia ya mele nenema o. Wotsɔe na ameƒomea, eye na
ɣeyiɣiawo katã kple agbenɔɣiawo katã, elabena Enye Mawu ƒe Nya
si woŋlɔ. Mikpɔea? Eƒe Nyawo mada ƒu akpɔ gbeɖe o. Womaku akpɔ

gbeɖe o, eye zi alesi Mavɔmavɔ li la, tegbe tegbee, gɔmesese ɖeka
ma akpɔtɔ nɔ Esiawo si, elabena Wodo go tso Mawu ƒe nu me kpɔ.
Mikpɔea? Womate ŋu ada ƒu o! Mibu eŋu kpɔ ko, ale gbegbe Mawu
ƒe Nya le Mavɔe. Wonye Agbe.
67 Azɔ, nukae nye nya aɖe? Nya enye susu aɖe si woɖe gblɔ. Eye ne
Mawu susu nane la, enye susu aɖe ko. Gake ne woɖee gblɔ kpɔ ko la,
magate ŋu atrɔ alo aɖɔli o. Ele be wòanɔ anyi tegbee.
68 Elabena, wò nya la nyo sɔ kple nusi ènye. Mawu ƒe Nya nyo sɔ
kple alesi Wòle. Wò nya nye wò akpaa ɖe. Wò ŋugbedodo la nyo sɔ
kple alesi nèle. Eye Mawu ƒe ŋugbedodo hã nyo sɔ kple alesi Wòle.
69 Azɔ, abe kume aɖe ene la, nàte ŋu ado ŋugbe aɖe eye wòanye
dzizizi na wò be nàda edzi, elabena kume ko nènye. Kume aɖe ko
menye. Gake, Mawu, le esi wònye makumaku, kple seƒemanɔsitɔ,
kple ŋutetekatãtɔ, afisiafinɔla ta la, ne Egblɔ nyaa ɖe la, ke Enya
nuwuwu tso gɔmedzedzea me, ke Ate ŋu alé eme ɖe asi.
70 Abraham yɔ nusiwo meli o la, abe ɖe woli ene, elabena exɔ
nyaƒoɖamenu blibo bena, nusi ŋugbe Mawu do la, Mawu ate ŋu awɔe
hã, elabena Eya mado ŋugbe la gbeɖe ne ɖe Menya nusi le dzɔdzɔ ge
o.
71 Mikpɔ alesi míate ŋu adzudzɔ ɖe Eƒe Nya dzi azɔa? Meka alesi
ahom le tutum sesĩe o, nusi tsitre ɖe Eŋu o la, dzudzɔ ɖe Nya la dzi
vevie. Mawu gblɔ Esia, Amesi kpɔ go kemɛ na ahom la. Mikpɔea?
Eyata, ne èle dɔ lém la, na wò luʋɔ naku seke ɖe Gbɔɖeme-Ƒe. Ne
xexeame do dziku heɖe dzi le ƒowò la, ɖo ŋku dzi, Egblɔ be, “Manɔ
anyi kpli mi ɣesiaɣi, vaseɖe xexeame ƒe nuwuwu.” Ke Enye…Egblɔ
be, “Nuwo katã tim hea nyuie vɛ na amesiwo lɔã Aƒetɔ la,” eyata
minɔ afima ko.
72 Ame ɖeka ŋlɔ nu, hakpala aɖe ŋlɔ be, “Nye seke ku nu le
xɔmetsovɔ la godo.” Nukae nye xɔmetsovɔ? Enye nane si mã afisia
tso Afimɛ gbɔ. Eye seke la le xɔmetsovɔ la godo. Màkpɔ alesi wòava
nye o, gake ènya be nane lé wò, si ku nu le Afima.
73 Eye ne atsiaƒu le ya ƒom kple ahom la, ɖe nèwɔ…Mesusu be
ɖewohĩ gomekpɔkpɔ mesu mia dometɔa ɖewo si kpɔ be miekpɔ
tɔdziʋu si ku seke o. Oo, míatɔwo! Menɔ ɖewo me kpɔ hafi woda
seke la ɖe ƒua me nenema, ale gbegbe be ɖɔ sue la mate ŋu—ŋu ato
ƒutsotsoeawo tame gɔ̃ hã o. Ato ƒutsotsoeawo me. Gake zi alesi seke
la ku nu ko la, emae wɔna vovototo la katã.
74 Míeɖato etame o, míeɖato ete o, míeɖaƒo xlãe, alo to eme o la,
mele vevie o; seke la ku nu. Nenema wònɔna ne agbe ƒe ahomwo de
asi mía ʋuʋu me. Ðewohĩ ahiã be míato eme, ɖewohĩ ahiã be míato

etame, ato ete, aƒo xlãe, gake mina seke la naku nu le xɔmetsovɔ la
godo, le makpɔmakpɔ me. Míenya afisi tututu wòle o, gake eku nu.
75 Ele abe ŋutsuvi sue la ene, mienyae, si sie dzefeyameʋu le. Miese
lododo xoxo la, ŋutinya la. Ebe, “Aleke èwɔ nya be yeɖo dzefeyameʋu
aɖe ɖe afima le ema ƒe nuwuwu?”

Egblɔ be, “Magate ŋu ase eŋkɔ wòle heyem.”
76 Eyata, nenemae. Ne míagate ŋu ase eƒe hehe ŋkɔ ko, be Mawu le
dɔ wɔm kple míaƒe dziwo la, ekema míenya be míaƒe seke la ku nu
kokoko.
77 Mexɔ se be Benyamin Franklin ye lé dzikedzo ɖe atukpa me, eyae
ƒo ƒu dzikedzo la, lètriki. Nane le eyama me le yɔyɔm, hegblɔ be,
“Ŋusẽ aɖe le numa me. Woate ŋu aƒo ƒu ŋusẽ ma.” Eye ne ŋusẽ le eŋu
nenema gbegbe, be wòada tu aƒo mɔdodowo dzi eye wòafé atiwo,
ake anyigba ƒe nu me la, nuka wòate ŋu awɔ nenye be woƒo ƒui?
Ana kekeli, eye wòaklẽ, aƒo anyigba bliboa katã. Eye mexɔ se be,
Benjamin Franklin, ɖo dzefeyameʋu ɖe yame, hesã safui aɖe ɖe eƒe
asike ŋu, kple atukpa aɖe ɖe eƒe gɔme. Eye esi wòke ɖe eŋu la, menya
nusi su esi la o, gake ede asi ɣli dodo me be, “Esu asinye! Esu asinye!”
Menya nusi wònye o; menya nusi wɔ ge wòala kplii o; gake enya be
nane su ye si.

Eye nenema wòle na amesiame si etɔ su esi la:
Mɔkpɔkpɔwo mele naneke dzi o
Negbe Yesu ƒe Ʋu kple dzɔdzɔenyenye dzi ko;
Eye ne nuwo keŋ gblẽ nye luʋɔ ɖi hã,
Ke Enye nye mɔkpɔkpɔ kple aga.
Mele Kristo, nye Agakpe dzi;
Nyigba bubuwo nye kewɔ sɔŋ.

78 Kasia wogbugbɔwò gadzi ko la, Gbɔgbɔ Kɔkɔe xɔna Eƒe teƒe
le dzi me. Ɖekakpui aɖewo mate ŋui o, alo ɖekakpui aɖewo anye
agbalẽmanyala, meka esi wònye o; amea ɖeke mate ŋu aɖe egɔme
o, eyata megave wò be ènye agbalẽmanyala o. Màte ŋu aɖe eme o.
Amea ɖeke meli si te ŋu ɖe egɔme vana fifia o, meka be èdze aɖaŋu
alo nya nu gbegbe o. Mawu Ŋutɔ ƒe nyaɣaɣla wònye. Gake ne Nya
ma zu Agbe le wò dzi me, eye èkpɔ Esia la, nàdo ɣli be, “Esu asinye!”
Mènya nusi wɔ ge nàla Kplii o; mènya nusi Wòawɔ na wò o; gake
ènya be nane dzɔ, eye Esu asuwò.
79 Azɔ, eyaŋuti, kuɖe Nya la ŋu la, evivi ŋutɔ! Azɔ míekpa ŋgɔ ŋdi
sia, eye le mía ŋkume, hena ŋkuléle ɖe eŋu, le nye nukpɔkpɔ nu
la, Nubabla Xoxoa me ƒe nuxexlẽ vevitɔwo dometɔ ɖeka. Yosef (ŋue
míele nu ƒom ge le) Do Go Nɔviawo.Mɔnu vovovowo ate ŋu ade alafa
ɖeka si Gbɔgbɔ Kɔkɔe natsɔ age ɖe esia me be wòaklo nu le edzi na

míaƒe dziwo kple susuwo. Ale, menɔ esia ŋu bum be, esi manɔ afisia
ŋkeke ʋeea ɖewo la, míate ŋu aƒo nu vie ŋdi sia, elabena nye veme xe,
eye ɖewohĩ agava tsɔe emegbe ake le zã sia me ne naneke mele kplɔla
ƒe dzi dzi o, eye ɖewohĩ mayi dzi kplii eye míawu enu ɖe Dzoɖagbe
fiẽ, ne enye nenem be Mawu tsɔe na nenema.
80 Azɔ, míenya nu Nubabla Xoxoa ƒe nɔnɔme tɔxɛawo ŋu nyuie,
alesie, “Nu xoxoawo katã nye vɔvɔl̃i,” Hebritɔwo 11, “nusiwo le vava
ge la ƒe vɔvɔl̃i.” Ale gbegbe wònyoe, alesie Mawu wɔ vɔvɔl̃i lae!
81 Eye ne míese vɔvɔli sia, abe alesi wòdzɔ ene la, míenya be nane
le afisia megbe. Ne…Mawu, le Eƒe ŋutetekatãtɔnyenye me, le Eƒe
seƒemanɔsi ƒe susuwo me, kpɔ nane si gbɔna dzɔdzɔ ge la, Ate ŋu
agblɔe do ŋgɔ. Ate ŋu awɔ nusianu nawɔ dɔ nyuie, gɔ̃ hã ame ƒe
dziku, be wòakafu Eyama, gɔ̃ hã amea ɖe si wɔ vɔ̃ ɖe ŋuwò. Abe
alesi míele ekpɔ ge, le ɣeyiɣia ɖe me ene, ne Aƒetɔ la lɔ,̃ alesie Yosef
nɔviŋutsuwowɔ vɔ̃ ɖe eŋue, eyeWògatrɔ va numake, hetsɔ esia, kafui
Eɖokui. Eyata, naneke meli si ŋu míaxa nu le o, naneke kura o.
82 Alesie Mawu, to ŋutsuvi ma dzi, nɔ ŋgɔdovɔvɔli wɔm na Aƒetɔ
Yesu ƒe vava zi gbãtɔ, kple Aƒetɔ Yesu ƒe vava zi evelia, heɖee fia keŋ
le agbea ɖe si menya naneke kuɖe nusi le edzi yim la ŋu o. Amen. Ɖe
ema mewɔ nane na mi, be miakpɔ Joseph sue dahe la oa? Nukaŋutie,
menya nusi nɔ dzɔdzɔm o, nusita wòle be nusiawo katã nava eme o.
Gake esia katã nye Mawu, si le, ŋgɔdovɔvɔli la wɔm, hele nusiwo ava
nɔ anyi ƒe kpɔɖeŋu wɔm.
83 Ekema miate ŋu ade dzesi Nya la, esi mietsɔ Esia le afisia Hexlẽe
le Mose I me, Xlẽe le Agbalẽa ƒe domedome, Xlẽe le Agbalẽa ƒe
nuwuwu, eye Nya sia nya sɔ kple wo nɔewo pɛpɛpɛ nenema. Ke
Woŋlɔe le ƒe akpewo ƒe dometsotso me, eye ame vovovo alafawoe
ŋlɔe. Mikpɔea? Eyata, esiata, mikpɔea ye katã nye Mawu. Esi ame
ɖeka menya nɔvia o, alo nya Agbalẽ si wòŋlɔ la o, naneke kuɖe Eŋu
o; ɣeyiɣi bubu sã, agbenɔɣi bubu sã.
84 Ke míate ŋu akpɔe, egbe, be Mawu le dɔ wɔm pɛpɛpɛ abe alesi
Wòwɔe tsã le afima ene. Fifi laa míeyina, le enu wum tso le ƒe xoxoa ƒe
vɔvɔli me, ɖo ƒe yeyeame. Eye le gɔmedzedzeame, alesi Mawu, esime
Wòkpɔ be nuvɔ̃ le eƒe dziɖuƒe la keke ge ɖe anyigba dzi eye ɖe amewo
dzi la, alesi wotro gbo ɖoɖowɔɖi gã lae la; megblẽ o, womegbugbɔ
wɔe o, ke ɖeko wotroe gboe.
85 Mikpɔea, Satana mate ŋu awɔ nu o. Ɖeko wòate ŋu atro gbo nu.
Nusianu si miekpɔna la, wònye nu gbegblẽ, enye nu dzɔdzɔe si wotro
gbo. Mikpɔea? Ne miekpɔ afakala xoxoea ɖe le mɔ dzi la, ɖeko wònye
nyagblɔɖila si wotro gbo. Mikpɔea? Ne miekpɔ nane si nye vɔ̃ la, ne
miekpɔ ŋutsu aɖe si mewɔ nuteƒe na eƒe adzɔgbeɖeɖe na srɔã o la,

enye nu dzɔdzɔe aɖe si wotro gbo zu vɔ.̃ Le go eveawo me, ne mikpɔ
nyɔnuwo le mɔ dzi, wole nu wɔm alesi wole ewɔmi la, hezu alesi
wole la, wonye aƒenɔwo siwo wotro gbo.
86 Meva to Louisville, nyitsɔ aɖe, nye kple srɔñye, eye mekpɔ dzesi
aɖe le fesre aɖe nu, esi míetso afisi míeva ɖu nu le gbɔna, le Mɔ Atɔl̃ia
dzi. Eye egblɔ be, “Woɖo kplɔw̃o na aƒenɔwo.”
87 Megblɔ be, “Nuƒlelaa ɖeke menɔ wo si kpɔ o.” Gbeɖe, aƒenɔ mayi
afima o. Ne ege ɖe afima la, ke meganye aƒenɔ azɔ o. Mikpɔea? Ale,
womaxɔ nuƒlelaa ɖeke, le dzesi ma te kpɔ gbeɖe o. Aƒenɔwo meyina
teƒe mawo tɔgbe o. Gake, miekpɔea, esiwoe yina afima la, wonye
nyɔnu siwo wotro gbo. Mikpɔea? Esɔ gbe.

Azɔ, Mawu, be wòawɔ nuwo katã nakafu Eyama!
88 Míele Krismas ɖum, Aƒetɔ Yesu ƒe dzidzi. Nusi, menye Eƒe
dzigbezã tututu o. Eƒe dzigbezã la le Afɔfiɛ me. Elabena, fafa nɔa anyi
le Yudea, alo egafana wu le Dzome me, tsɔwu afisia. Eyata, míenya
nenema.Miekpɔ nɔnɔmetata la nyitsɔ, aʋawɔʋu siwo le snome afima,
kple numawo tɔgbe, le Yudea. Ɖe miate ŋu asusui kpɔ be alẽkplɔlawo
mlɔ ya nu le togbɛ aɖe dzi le nɔnɔme ma mea? Ke, menye ŋkeke lae
o. Gake esia, ŋkekea ya, mewɔ naneke boo o, ke—ke nɔnɔme si le
mía si ɖoɖe ŋkeke ma ŋu si woɖe ɖe aga lae.
89 Azɔ mide dzesii. Kasia Mawu kpɔ nyɔnu la ƒe nuku ko la, kple
alesi woɖe egɔme baɖae le afima kple alesi wotro gbo nu dzɔdzɔe la,
Mawu na ŋugbedodo aɖe bena to nyɔnu ma dzi la Nuku yayra aɖe
ava. Mise emea? Nuku aɖe anɔ anyi.
90 Eye kasia Satana se nyama ko la, enɔ tsi tre ɖe afisia, kasia wònya
see ko la, ese egɔme be ele be yeagblẽ Nuku ma. Eye etee kpɔ be
yeawɔe le Yosef me. Etee kpɔ le agbenɔɣiwo katã me. Ke egatsi tre
ɖe Nuku yayra ma ŋu kokoko. Amen.
91 Medi be miaɖɔ miaƒe susuɖeɖe-deto ƒe kuku la, hena minuti ɖeka
azɔ. Abe, ɖee mieɖɔ xɔxɔ ƒe gakuku ene, eye miɖo to nyuie azɔ. Nane
le afisia le vevie ŋutɔ. Ke mimawɔ ɖeka kplii o faa; esɔ gbe. Gake, ɖe
miede dzesii be, kasia…
92 Fufɔfɔ-aɖe nɔ anyi xoxo, elabena Xawa nɔ agbe gbegblẽ hewɔ
nuvɔ̃ xoxo. Afika esia tso? Ema enye Mose I me. Amewo le agbagba
dzem egbe be yewoakpɔ kpeƒe si bu le lã kple amegbetɔ dome. Esia
nye ɖeɖefia. Biblia gblɔ, bena, “Da la ble nyɔnua.”
93 Egbe la, ame ate ŋu aƒo nu tso lã ƒe agbe ŋu, eye lã si te ɖe
amegbetɔ ŋu wu la enye amekese. Woate ŋu ana wòayɔ zee, ado
gasɔ, aɖɔ kuku, ɖe aga ɖeka. Egale ko abe “keii” kple “hei” na sɔ
ene. Enye gbeɖeɖe. Luʋɔ mele esi o. Mate ŋu aɖe susu o. Gbeɖiɖi nu
ko wòate ŋu ayi le. Luʋɔ mele esi o. Ale kpeƒe si bu la tsi anyi na

wo, le domedome afisia tututu, si ŋu womete ŋu ke ɖo kpɔ o. Eye
le ƒe akpe adẽ sɔŋ me la wotee kpɔ be amekese naƒo nu, ke womate
ŋu awɔe o. Womate ŋui gbeɖe o. Gake, míenya bena lãwo ƒe agbe
míenye. Míenye ati siwo do tso anyigba me, ƒe agbe.
94 Abe alesi menɔ egblɔm nyitsɔ va yi, le mía nɔvinyɔnu lɔlɔã ƒe
kuteƒe ene. Míenye nufɔkpe wuiadẽ ƒoƒu si woɖe tso anyigba me,
kosmik kekeli, kple petro, kple nuwo siwo wotsɔ ƒoƒu. Míenɔ afisia
hafi Mawu ƒo nu gblɔ bena, “Esia nedo,” míaƒe ŋutilãwo nɔ afima.
Gake, Nane, Susu kɔkɔtɔ wu aɖee wɔ mí míezu nusi míenye fifia la.
Ewɔ mí kple asiwo kple abɔwo, kple etɔewo, menye mía tsɔtsrɔ̃ ta o,
ke boŋ be míanɔ agbe tegbee. Nuvɔẽ he tsɔtsrɔ̃ la vɛ. Eye Eyae nye
Amesi wɔ mí, esi míawo susua ɖe—aɖeke menɔ míasi be míava afisia
o, Eyamae wɔ mí eye wòƒo nu siawo nu ƒu, hetsɔ mí wɔ nusi míenye
fifia; ɖe Mate ŋu geɖe wu, to tiatiawɔblɔɖe nana mí me la awɔ be
míaxɔe o mahã, eye to Nya ɖeka ma si wɔ mí la me, gado ŋugbe na
mí be Yeafɔ mí ɖe tsitre ake. Geɖe wu aleke petro sia katã abla ɖekae,
kple atomwo, kple bubuawo, le…to Mawu ƒe Nya dzi!
95 Azɔ, le gɔmedzedzea me, esimeMawu ƒo nu la, ke Satana nɔ tsitre
ɖe afima hesee.
96 Eye amewo le agbagba dzem be yewoakpɔ kpeƒe si bu la. Magblɔe
na mi, to ɖeɖefia me, ne miedi be miaxɔe. Bena ame ma si bu, le lã
kple amegbetɔ dome la, enye da, hafi wòxɔ eƒe atawo le esi. Biblia
gblɔ be, “Edze aye wu lãwo katã,” menye nutata o, “gbemelãwo
katã.” Eyae nye amesi ble nyɔnu la, le eƒe nyonyo me, eye wòfɔ fu.
Ke azɔ, le esia wɔwɔ me, eye esi wokpɔ be nuvɔ̃ gbɔna la, Mawu da
fiƒode ɖe edzi ale gbegbe be dzɔdzɔmenunya makpɔ ƒomedodo aɖeke
le da sia, abe alesi wonyae egbe ene, kple ameƒomea dome o (gake
emae nye miaƒe ame gege, ɖekpɔtɔ la), si tsa lãwo ƒe agbe ɖe du. Yee
ma.
97 “Mawu ɣlae ɖe nunyalawo kple nugɔmeselawo, gake aɖee fia
vidzĩ siwo di be yewoasrɔ̃ nu la.” Mikpɔea?
98 Emae nye miaƒe ame gege la, da lae. Wohee tso didiƒe ke…enye
lã si dze aye wu, kɔkɔ wu, nyakpɔ wu, si tsɔ ɖe amegbetɔ gbɔ wu.
Eye ale le vɔ̃ sia si wòwɔ kple Xawa ta la, Eɖiɖi ɖe anyi wòzu nutata
aɖe, “Be wòata le eƒe ƒodo dzi, eƒe agbeŋkekewo katã, eye ʋuʋudedi
nanye eƒe nuɖuɖu.” Afimae dzɔdzɔmenunya ate ŋu ava ɖo afima, eye
woƒe ati la amu ƒu anyi.
99 Mide dzesii, azɔ, kasia nyɔnua kpɔ bena ye…e…Azɔ, woblee.
Menye eyae he nuvɔ̃ vɛ o. Woblee. Esusu be esɔ gbe. Gake, “womeble
Adam o,” nenema Biblia gblɔ. Enya be nua menyo o, eye nyɔnua na
wòwɔ nu ɖeka ma si lã la wɔ.

100 Eye wòdzi via gbãtɔ, si ke, abosam ƒe nɔnɔmewo katã le ŋutsuvi
ma me. Enye hlɔd̃ola. Enye ŋuʋãla. Aleke numa ate ŋu atso Mawu ƒe
tsidzɔƒe dzadzɛ ma me? Ele be wòatso vɔɖ̃itɔ la me. Eye kasia wòwɔ
esia ko la, tete eyama, abosam, zã eƒe dɔwɔnu la.
101 Edzi via evelia, si ɖi Adam, eye afima enye Abel. Eye, kaba la,
abosam dze agbagba be yeatsrɔ̃ nuku dzɔdzɔe ma. Eye wòtrɔ hewu
Abel, tsɔ dze egɔme; nusi nye kpɔɖeŋu na Yuda kple Yesu. Ewui ɖe
vɔsamlekpui la dzi; afisi, Yesu, Yuda wu—wu Yesu le, Hetsɔe de asi
ɖe klosalo blaetɔ̃ ta eye Wòdzrae. Enyo.
102 Gake, mide dzesii. Esime wòwɔ esia la, ale Mawu, Kristo ƒe
kpɔɖeŋu aɖe, na ku kple tsitretsitsi, Efɔ̃ Set ɖe tsitre be wòaxɔ ɖe
eteƒe. Mikpɔea? Eye abosam kplɔ Set ɖo.
103 Azɔ milé ŋku ɖe eŋu. Do ŋgɔ na tsiɖɔɖɔ ƒe tsɔtsrɔ̃ la, amegbetɔwo
ƒe dzidzime didi aɖe nɔ anyi siwo va to Kain viwo dzi, le Nod nyigba
dzi, eye wonye dzɔdzɔmenunyalawo, aɖaŋudzelawo, ame nyanuwo,
ame nyuiwo. Wowɔa ga ŋudɔ gɔ̃ hã. Wotu aƒewo. Wonye ŋkumekɔkɔ
dzeani aɖe. Biblia yi edzi gblɔ alesi wowɔa akɔbli ŋudɔ kple, alesi
wowɔa ga ŋudɔe.

Gake, ameha kemea sia nye tsatsalawo.
104 Gake, hatsotso eveawo katã nye mawusubɔlawo. Kain nye
mawusubɔla. Habel nye mawusubɔla. Eye Mawu te fli aɖe, nusi
le teƒe. Kain nye mawusubɔla abe Abel ene. Woa kple eve wotu
vɔsamlekpuiwo. Woa kple eve woxɔ Mawu dzi se. Woa kple eve
wosubɔ Mawu. Woa kple eve wohe nunanawo vɛ.
105 Azɔ milé ŋku ɖe nuku eveawo ŋu. Ɖeka, le aʋa wɔm; vɔɖ̃itɔa
le didim be yeatsrɔ̃ Nuku dzɔdzɔe la. Ke edi be yeatsrɔ̃ Abel; ewɔe,
gake Mawu fɔ Set ɖe tsitre be wòaxɔ eteƒe. Esusu be yelé Yesu le
afima tututu. Miɖe ŋku kpɔ agbenɔɣia katã me, afisiafi. Eyama, le
teƒe ɖesiaɖe si wòva la, emimia Nuku ma. Ne ewu ɖeka, alo evelia
la, esusuna be yeƒe asi su Edzi. Eye, mlɔeba la, e—eva tsi Yohanes
Amenyrɔl̃a yome, mlɔeba la eɖe ta le enu. Esusu be Yeƒe asi su
edzi ɣemaɣi, gake ekpɔe bena Enɔ afisia le Yesu me. Ewu vidzĩwo
katã. Eye, Mose; edze agbagba be yeawu Mose. Edze agbagba to mɔ
ɖesiaɖe si wòte ŋui la nu be yeatsrɔ̃ Nuku ma, eye esime wòwu Kristo
le Kalvaria la; gake Mawu fɔ Eyama ɖe tsitre, le ŋkeke etɔãgbe, eye
emegbe Edɔ Gbɔgbɔ Kɔkɔe ɖa be wòayɔ viŋutsuwo kple vinyɔnuwo
na Mawu. Eye nuku vɔɖ̃i ma ke, si nye mawusubɔla la le Nuku
dzɔdzɔe ma yome tim egbe. Mikpɔea?Wole agbagba dzem be woatsrɔ̃
Mawu ƒe Alɔ dzɔdzɔe ma.
106 Azɔ, akpa eveawo, ne miade dzesii la, edze egɔme le Mose
I me, wonye subɔlawo le akpa eveawo. Wo dometɔ ɖeka, nye

kɔmahatsɔŋkɔ, doa wo ɖokui ɖe dzi glodzo. Eye ekemɛa, nye ame
bɔbɔɖokuiwo, siwo zɔna le Gbɔgbɔ me, kpakple ɖeɖefia.
107 Aleke Abel te ŋu nya be enye alẽvi eye menye
agblemekutsetsewo o? Elabena woɖee fiae, to Mawume ɖeɖefia me.
108 Yesu gblɔ nenema ke, esime Petro ʋu Eme be enye Mawu ƒe Vi.
Egblɔ be, “Menye ŋutilã kple ʋue ɖe esia fia wò o, ke boŋ Fofo Nye
si le Dziƒo lae ɖee fia wò. Le kpe gbadza sia dzi…” Agakpe la, menye
Petro o, menye Yesu o, ke boŋ le Mawume ɖeɖefia dzi. “Matu Nye
Ha la ɖo, eye tsiẽƒe ƒe agbowo maɖu Edzi akpɔ o.” Mise emea? Enye
Mawume ɖeɖefia.
109 Azɔ milé ŋku ɖe eŋu. Le ɣeyiɣi ɖesiaɖe ƒe agbagbadzedze me,
le afima la, wodo go ŋkume kple ŋkume eye wowɔ avu. Mikpɔ ɖa
esime Moab wonɔ toa dzi, eye Israel nɔ balia me. Ke ɖeko Israel nɔ
ebiam abe nɔviaŋutsu, wɔame ene, be yeato woƒe anyigba dzi ayi, esi
wòyina ɖe ŋugbedodonyigba si Mawu do ŋugbe na wo la dzi; ɖeko
wòbia be yeawɔ nyɔnyɔ̃ sue aɖe le woƒe hamea me, alesi wònɔ. Be
yeato anyigba la dzi ko, eye wodo ŋugbe gɔ̃ hã be yewoaxe fe ɖe gbe
si nyiawo aɖu la ta. Eye yewoato fia la ƒe mɔgã dzi, kple nusiwo wɔ ge
woala esime woato anyigba la dzi, eye woaɖɔe ɖo. Gake, ŋuʋaʋã…
110 Azɔ, Moab, Moab ƒe anyigba la menye dzimaxɔsetɔwo tɔ o. Woxɔ
Mawu ɖeka ma si dzi Israel xɔ se, elabena wonye Lot vinyɔnuwo ƒe
viwo; Lot ƒe vinyɔnu si fɔ fu esime Lot mu aha, tso eya ŋutɔ fofoa
gbɔ. Ke woyi ɖe afima, eye wo…Afimae Moabtɔ siawo dzɔ tso.
111 Eye esi woƒe nyagblɔɖila do go va la, woƒe nufiala, si bia ŋu
ɖe ga ŋu, heli vɔsamlekpui adre, vɔsamlekpui xexlẽme ma tututu si
wobia le balia me afisia. Moab esi nɔ anyi ɖe afisia, kɔmahatsɔŋkɔ ƒe
anyigba gã nyuie la, nusianu li ke nyuie heɖo atsyɔ.̃
112 Eye Israel esi, mimlila kɔkɔe xoxoewo siwo nye tsatsalawo
tso teƒe yi teƒe, le agbadɔwo te. Miagblɔ be, “Mimlila kɔkɔea”?
Kakaɖedzitɔe eyae wonye, ẽ ɖe wo—wonye nusi woyɔna, egbe be,
mimlila kɔkɔe.
113 Esi wotso Ƒu Dzĩ la, eye Mawu wɔ nukunu le wo ŋgɔ la, Miriam
dɔ asi ɖa tsɔ axatse hede asi axatse la ƒoƒo me, eye wònɔ du ʋum le
ƒuata, nɔ ɣli dom nɔ kpo tim, nɔ ɣe ɖum le Gbɔgbɔ me. Eye Israel
nyɔnuviwo kplɔe ɖo, nɔ kpo tim, nɔ ɣli dom, nɔ ɣe ɖum le Gbɔgbɔ
me. Eye Mose tsi tre kɔ eƒe asiwo ɖe dzi, ɖewohĩ henɔ ha dzim kple
gbegbɔgblɔ aɖe si amea ɖeke mese kpɔ tsã o, hadzidzi si gɔme amea
ɖeke mate ŋu ase o. Edzi ha na Aƒetɔ la, le Gbɔgbɔ me. Ne ema menye
mimlila kɔkɔewo egbe o fĩ, nyemenya afika makpɔ wo le o. Dzesiwo
kple nukunuwo nɔ wo dome.

114 Azɔ, ne gɔmeɖoɖonyui ɖeɖe ŋue Mawu dea bubue la, mikpɔ afii.
Moab, ne woagblɔe le Ŋɔŋlɔawo nu la, enye gɔmeɖoɖonyuiedila ko
abe alesi Israel nɔ ene. Nusianu si nɔ Israel si la nɔ esi. Vɔsamlekpui
adre nɔ esi. Eyae nye nusi Mawu bia; vɔsamlekpui adre nɔ Israel si.
Vɔsalã kɔkɔe adre le esi. Vɔsalã kɔkɔe adre nɔ Israel si. Kain kple Abel
esi, ake. Mikpɔea? Esɔ gbe. Etsɔ nyitsu adre sa vɔe. Etsɔ nyitsu adre
sa vɔe. Esa vɔ agbo adre, nusi le nu ƒom kuɖe…woxɔe se be Kristo le
vava ge. Esa vɔ agbo adre, nu ɖeka ma ke. Enye gɔmeɖoɖonyuiedila
ko abe alesi gɔmeɖoɖo ate ŋu anɔ ene!
115 Kain tu vɔsamlekpui; Abel tu vɔsamlekpui. Kain wɔ vɔsa; Abel
wɔ vɔsa. Abel subɔ; Kain subɔ. Gake, Mawu ɖo kpe dzi, eɖe fia Abel
be enye Yeƒe tiatia.
116 Mawu ɖo kpe edzi le afisia be Israel nye Yeƒe tiatia, elabena
nukunu nɔ Israel ƒe asaɖa me. Togbɔ be, woƒe vodadawo katã le wo
ŋu hã, Dzo Lilikpo aɖe dze wo yome. Avuléle li na wo hena Mawume
dɔyɔyɔ, eye wowɔa Mawume dɔyɔyɔ ŋudɔ; da aɖe. Agakpe si woƒo
la le wo si. Dzesiwo kple nukunuwo nɔ asaɖa la me.
117 Esime Yohanes va la, enye gbɔgbɔmeme. Esime Yesu va la, enye
gbɔgbɔmeme. Eye futɔ la, si le gɔmeɖoɖonyui ƒe akpa dzi, tina
gbɔgbɔmetɔa yome kokoko.
118 Mikpɔ nusi dim wòle be yeawɔ egbea? Nu ɖeka ma ke, “Atutu
Mawume dɔyɔyɔ ɖa! Atutu amesiawo ɖa! Womenye naneke o!”
Bubumewo, ame ŋkutawo! “Mitutu wo ɖa!” Nɔviŋutsu, menye
naneke wu weinti ma o, si le trotrom gɔdɔ̃ tso Mose I me, va ɖo
Nyaɖeɖefia me.
119 Mele mlimlila kɔkɔewo ƒe akpa dzi!…?…Na wòanye nusianu…
Nyemekpɔ mimlila kɔkɔe kpɔ o. Ema nye ŋkɔ aɖe si abosam da ɖe
Mawu ƒe Hame la dzi, evɔ mele afima o. Womenye mimlila kɔkɔewo
o. Wonye Mawu viŋutsuwo kple vinyɔnuwo, siwo gɔme xexeame se
baɖa.
120 Azɔ, Yosef dzɔ tso fofoa me, eye fofoa lɔẽ, ke nɔviawo lé fui.
Azɔ mide dzesi, Aƒetɔ Yesu ƒe nɔnɔme deblibo. Medi be miade dzesi
alesie Eƒe agbe nye kpɔɖeŋue, le Nubabla Xoxoa me la, nusianu nye
kpɔɖeŋu azɔ. Mitrɔ kpɔ megbe afima ne miakpɔ nɔnɔmetata la; vɔvɔli
la le afima, ke miakpɔ nusi nu vavãtɔ la nye. Azɔ mide dzesii, Yosef, si
nye Kristo ƒe kpɔɖeŋu, Hamea ƒe kpɔɖeŋu, Gbɔgbɔ Kɔkɔe ƒe kpɔɖeŋu.
Kpɔɖeŋu…Enye dzidzedzekpɔkpɔ ƒe fiavi, tututu abe alesi Kristo le
ene, tututu abe alesi Hame la le egbe ene.
121 Mide dzesii, ake, bena, esi wodzii la, fofoa lɔẽ eye wòtɔ amadede
vovovowo ƒe awu nɛ. Azɔ, amadede deblibo adre koe li le amadedewo
katã dome.Woɖemamlɛawo katã tso amadede siawome. Eye ɖewohĩ

amadedewo nɔ dziwui la me, amadede vovovo adre, amadede siwo to
dziwui si fofoa lɔ la me lãlãlã. Ne miade dzesii la, ɖewohĩ Yakob mese
egɔme ɣemaɣi o, gake ema fia “Amesi Ŋugbe wodo.” EsimeMawu tsɔ
anyieʋɔ ƒe dzesi na Noa la, amadede adreawo la, ŋugbedodo wònye,
alo Nubabla Me la. Mawu wɔ nubabla aɖe bena Yemagatsrɔ̃ xexeame
kple tsi gbeɖe o.
122 Eye wotsɔMawu ƒe nubabla la to Yakob dzi, yi na Yosef. Abraham
enye tiatia, eye Isak enye afiatsotso, eye Israel enye amenuveve, ke
Yosef enye blibodede. Eya ɖeka ko sie amadedewo le.
123 Míekpɔ Yesu bɔbɔ nɔ Fiazikpui dzi, kpakple amadedewo, anyieʋɔ
ƒo Xlãe. Le Nyaɖeɖefia 1 me la, enye Mawu ƒe nubabla kple amewo.
Kristo…Eyae nye si. Oo, ale gbegbe medi be miakpɔ esiae! Kristo
enye Mawu ƒe Nubabla kple Eƒe dukɔ, menye kɔmahatsɔŋkɔwo o, ke
boŋ Kristo enye Mawu ƒe Nubabla.
124 Abe alesi wolé fu Yosef la, nenema ke wolé fu Kristo hã egbe.
Womedi be yewoagblɔ be yewolé fu Kristo o, gake woƒe dɔwɔwɔwo
fia be wolé fui. Wotsi tre ɖe Eƒe zɔɖeɖe ɖesiaɖe ŋu; ne woaƒo nu tso
Eƒe zɔɖeɖe, Eƒe dɔwɔwɔwo, Eƒe nu dzɔtsuwo ŋu. Enyo, kakaɖedzitɔe,
Satana hã, le asaɖa la me, le kame tem kpli mí. Kakaɖedzitɔe. Eye
amewo fia asi Satana ƒe nyawo. Gake, nyemetsɔ le eme na nusi
Satana wɔ be—be yeahe tɔtɔtɔ vɛ o. Mawu ƒe Nya la de blibo, eye
Eƒe ŋugbedodo la de blibo. Nyemadi kpɔ gbeɖe be manɔ hatsotso ma
dzi o.
125 Mide dzesii, Eyae nye ma, Nubabla la. “Kristo dze abe yaspis-
kpe kple sardis-kpe ene,” le Nyaɖeɖefia me. Emae nye akɔtakpe la,
dzidzikpe la, boŋ, tso Reuben dzi va ɖo Benyamin dzi. Ema nye sardes
kple yaspis kpe ƒe keklẽ, alesie woklẽ ɖe du le Mawu ƒe Kekeli la te,
hewɔ nubabla la ƒo xlã Kristo, anyieʋɔ la. Ke nuka ŋu wòle nu ƒom le?
Ruben, tsitsitɔ; Benyamin, dɔmlɔea! Tso gbãtɔ dzi yi mlɔetɔ dzi; Enye
Amesi Nɔ anyi, Esi li, kple Esi le Vava ge; Dawid ƒe Ke, kple eƒe Ƒome
la; Enye Agudze Ɣletivi la; Enye tso A yi Z; Alfa, kple Omega; Mawu
ƒe keklẽ tso ɣeyiɣia ƒe gɔmedzedze me va ɖo ɣeyiɣia ƒe nuwuwu.
Eyae nye ma, Mawu ƒe Nubabla kple Eƒe dukɔ la.
126 Eye nu bubu siawo katã, Yosef, Dawid, nyagblɔɖilawo katã,
wonye keklẽ ko. Amen. Si le keklẽm fia, tso Nuku vavãtɔa dzi le Eden
bɔ me, vaseɖe ɣeyiɣi si Wòava zi evelia, le Ŋutikɔkɔe me, be woaxɔ
Eƒe dukɔ la kple Eƒe Hame la. Yee nye si, enyakpɔ ŋutɔ be woakpɔe.
127 Yosef, nɔviaŋutsuwo do wo ɖokuiwo ɖe dzi ɖe eŋu. “Wolé fui,
naneke mawɔmawɔe,” elabena exɔ gbɔgbɔɖameme tso gbɔgbɔme.
Mise emea? Kain lé fu Abel, naneke mawɔmawɔe, elabena exɔ
gbɔgbɔɖameme gbɔgbɔmetɔ. Moab lé fu Israel, naneke mawɔmawɔe,

elabena Mawume dɔyɔyɔ, dzesiwo, nukunuwo, kple nuwɔnukuwo nɔ
wo dome. Elé fui, naneke mawɔmawɔe, eye wogbe be yemaɖe mɔ nɛ
be wòatso eme o…
128 [Nyaƒoka la ɖi ƒuƒlu—Tala.]…be nàɖe nɔviwòŋutsu ƒe srɔ.̃ Amen.
[Nyaƒoka la ɖi ƒuƒlu.]
129 Azɔ, xɔñye lɔlɔãwo, medi be mahe nane vɛ aɖo ŋku edzi na mi,
eye medi be miadae ɖe axaƒuti atɔl̃ia te le miame, le agbadɔ ma si
woyɔna be dzi la me.
130 Meva me kpɔ, le agbenɔɣia ɖeke me alo le ɣeyiɣia ɖeke me,
be Mawu gbɔ ɖe amea ɖe me, si yi ɖe mawusubɔsubɔ ƒe akpa
dzi o, siwo yɔa wo ɖokuiwo be xexeame ƒe mawusubɔlawo. Mexɔ
kɔmahatsɔŋkɔwo kpɔ o. Ɣesiaɣi la, etsia tre ɖe eŋu, hetsia tre ɖe
ŋkekea ƒe kɔmahatsɔŋkɔwo ŋu, hetsia tre ɖe ŋkekea ƒe subɔsubɔ ɖoɖo
la ŋu. Mifiam nyagblɔɖila ɖeka, mifiam zi ɖeka pɛ le Biblia me, si
Mawu ƒe ame aɖe te ŋu zɔ kple subɔsubɔ ƒe zɔɖeɖe si li le eŋɔli me.
Amen.
131 Gɔ̃ hã Elisa, esime wotu nyagblɔɖilawo ƒe suku megbe la, tsyo,
esime wòyi ɖe afima la, wodi be nedzo. Egblɔ be, “Exaxa le afisia
akpa.” Mikpɔea? Axab kple subɔlawo ƒe tatɔ ɖeka le eƒe ŋkeke ma
me, Elisa ɖe eɖokui ɖe aga le Karmel To dzi.
132 Mikpɔ Yohanes Amenyrɔl̃a ɖa, eɖe eɖokui ɖe aga, mede woƒe
suku gɔ̃ hã kpɔ, be woasrɔ̃ woƒe mawuŋunusɔsrɔ̃ o. Gake, Mawu dɔe
ɖe gbedzi, be yeadzrae ɖo na dɔ aɖe.
133 Kain ƒe nudodowo mete ŋu tsɔ woƒe nunɔlawo ƒe dziwui la do
na Mawu ƒe ame aɖeke kpɔ o. Masɔe o. Esɔ gbe. Mide dzesii, le
agbenɔɣiawo katã me.
134 Eye esi Yesu va la, Mebia gbe mawuŋunusrɔl̃a aɖeke o, gake Eyɔ
wo be, “Dawo ƒe hatsotso, alo dawo le gbeme.”
135 Nusrɔl̃awo mewɔ ɖeka kple woƒe kɔmahatsɔŋkɔwo dometɔa ɖeke
o. Wonɔ Abel ƒe akpa dzi.
136 Yosef mewɔ ɖeka kpli wo kpɔ o. Wolé fui eye wogbee, ɖe
taɖodzinu ɖekama ke si ta wogbe amemamlɛawo ɖo. Elabena, Mawu
nɔ anyi kplii le gbɔgbɔme ƒe mɔa ɖe dzi, eye le nɔnɔme si to vovo na
alesi Wònɔ kple ame mamleawo. Eye wolé fui, naneke mawɔmawɔ.
Kain lé fu Abel, naneke mawɔmawɔe. Nɔviawo lé fu Yosef, naneke
mawɔmawɔe.
137 Eye, egbe la, kɔmahatsɔŋkɔ xexeme, meka alesi gbegbe
wòdzeanie o la; Meɖe nye kuku le ta, gblɔ be, “Akpe na Mawu ɖe
wo ta.” Gake, le woƒe nufiafia gãwo katã me hã, woƒe hame gãwo,
nu gãwo hã; kokoko, le esia katã me la, Mawu le amewo yɔm do

goe siwo meɖo naneke awɔ le eme o, elabena womate azɔ kple
gbɔgbɔmenuwo o. Zɔɖeɖea le edzi yim, egbe; ke wolé fu zɔɖeɖe ma,
naneke mawɔmawɔe.
138 Mese amea ɖe gblɔ nyitsɔ aɖe, ema trɔ nye ʋu wòzu tsi kloe, be
mase ema le amea ɖe si hoɖoɖo le la nu, Baptiste mawunyagblɔla gã
aɖe.
139 Ke enɔ nu ƒom kuɖe eŋu bena, mele Ŋɔŋlɔa nu be amea ɖeke
nasubɔ Maria ɖetugbui leaƒe o. Ale gbegbe wònye nyateƒe! Ele teƒe.
Egblɔ be Ŋɔŋlɔa ɖeke meli, be woasubɔ amea ɖeke o negbe Kristo
ko. Ele teƒe. Egblɔ be, “Mawu nɔ Kristo me, eye le Eyama me
Mawunyenye ƒe agbɔsɔsɔ la katã nɔ.” Ele teƒe.
140 Eye emegbe, le Ŋɔŋlɔa ƒe nufiafia dzeani sia katã megbe la,
etrɔ kplami gblɔ bena, “Womewɔ nukunua ɖeke kpɔ le xexeame o.”
Elabena etsi tre ɖe Mawume dɔyɔyɔ ŋu sesiẽ ta, wòtrɔ hegblɔ be,
“Womewɔ nukunua ɖeke kpɔ le Kristo ƒe ku megbe o. Amea ɖeke
mefɔ̃ amekukuwo kpɔ, le Kristo megbe o, elabena Eya Ɖeka ko Sie
Agbe Mavɔ le.”
141 Ke, mele egblɔm na mi, bena Yesu Kristo, Mawu ƒe Vi la, gblɔ
na Eƒe nusrɔl̃awo be, “Miheyi miaɖe gbeƒã Nyanyuie la; miayɔ dɔ
dɔnɔwo; eye miafɔ amekukuwo; eye miana anyidzelawo ŋu nakɔ.”
Nenema Yesu gblɔ na Eƒe nusrɔl̃awo.
142 Aleke amewo ate ŋu azu subɔsubɔ ƒe ŋkuagbatɔwo gbegbe?Wozu
susukpuitɔwo le kɔmahatsɔŋkɔwo ƒe liƒotiwo ta eye woléa fu wo
nɔviwo, dzodzroe. Miele ekpɔma? Woƒe susu le biie, tukui ŋutɔ,
wowɔnɛ ɖe bubu si woaxɔ ta.
143 Egbe ƒe osɔfo gãa ɖe, wobiae se be nukata mexɔ Gbɔgbɔ Kɔkɔe
ƒe nyɔnyrɔ̃ o mahã, esime ame bubuwo siwo sɔ kplii, amesiwo xɔ
Gbɔgbɔ Kɔkɔe ƒe nyɔnyrɔ̃ la tsɔe ɖo eŋku me. Egblɔ be, “Ema agblẽ
nye subɔsubɔdɔ la.” Ne miegblɔ nam, ɣeyiɣi ɖesiaɖe la…
144 Ema ate ŋu agblẽ amea ɖe ƒe subɔsubɔdɔ, gake magblẽ Yesu
Kristo ƒe subɔsubɔdɔ ya o ele be wòayi dzi. Esia ado Yesu Kristo ƒe
subɔsubɔdɔ la ɖe ŋgɔgbe.
145 Gake Am. Dɔkita sia gblɔ bena amea ɖeke mefɔ tso amekukuwo
dome kpɔ o. Egblɔ be, “Menya be mimlila kɔkɔewo ƒe hatsotso aɖe
le anyigba la dzi egbe, siwo gblɔna be yewokpɔ amekukuwo fɔ ɖe
tsitre. Gake,” ebe, “ah! Dzɔdzɔmenunya ƒe kpeɖodzi aɖeke meli kuɖe
dɔyɔyɔwo ŋu alo nu bubua ɖeke o.”
146 Azɔ, miekpɔa, eyae nye si, nɔvinyeŋutsu kple nɔvinyɔnu. Medi
be miade dzesi esia nyuie. Susu si tae la, enye esi. Egbe la, amewo…

147 Le Aƒetɔ Yesu ƒe ŋkekewo me, le Nubablawo ƒe ŋkekewo me,
esime amewo xɔ Mawu dzi se la, ne wose be wowɔ nukunu aɖe
la, womedina be yewoaɖo kpe edzi le dzɔdzɔmenunya nu gbeɖe o.
Woxɔnɛ. Ɖeko woxɔna edzi se, elabena wonya be Mawu li.
148 Gake, egbe la, dzimaxɔsetɔwo ƒe hatsotso la va ge ɖe subɔsubɔ
ƒe zɔɖeɖewo me, eye wòle agbagba dzem be yeaɖo kpe nuwo dzi le
dzɔdzɔmenunya nu.
149 Ke mina magblɔ nya sia, abe alesi wòtso Dziƒo ene, mexɔe se
nenema, le nye dzi me. Ɣeyiɣia ɖeke menɔ anyi si wote ŋu ɖo
kpe edzi kpɔ o. Elabena, ne miate ŋu aɖo kpe Mawu dzi la, ekema
wòmagate ŋu Axɔe kple xɔse o; ezu kpeɖodzi. Míexɔna Mawu kple
Eƒe nukunuwo dzi sena, to xɔse me. Míeyɔna nusiwo meli o la, abe
ɖe woli ene, elabena Mawu gblɔ nenema; meka nusi wònye o.
150 Abraham mate ŋu aɖo kpe dzi be Sara ƒe notsikawo me meƒu
o. Mete ŋu ɖo kpe edzi be—be aziɖɔtoawo, kple bubuawo, tsɔ fu o.
Woawo, ate ŋu…Womate ŋu aɖo kpe naneke dzi le esia ŋu o. Womate
ŋu aɖo kpe dzi ɖewohĩ, to azi ƒe dodokpɔ me, be wofɔ fu o. Gake exɔe
se, alekee hã, eye wogbe nu ɖesiaɖe si tsitre ɖe esia ŋu, eye wòyɔ
nusiwo meli o la, abe ɖe woli ene. Elabena, le xɔmetsovɔ la godo
la, mɔkpɔkpɔ na Mawu dzudzɔ ɖe Mawu ƒe Nya la dzi, eye wòyɔa
nenem nuwo, ele dzɔdzɔmenunya nu alo meli o la be, “Nyateƒee,
elabena Mawu gblɔ nenema.” Yee ma.
151 Míexɔe se. To xɔse me míexɔnɛ. Gake, ne nɔviŋutsu la, esi
nyemahe nya kplii o la, nyemexɔ numa dzi se o. Gake ne ɖe
nɔviŋutsua axlẽ alesi woƒu kpe Paulo wòyina kuku ge la, eye
amekɔkɔewo tsi tre ɖe egbɔ hedo gbe ɖa vaseɖe esime agbe trɔ gbɔ
va eme. Alesi Paulo ɖe gbeƒã zã bliboa katã, zã aɖe me, eye ŋutsua
ɖe ge tso dziƒoxɔa dzi heku la, ɖekakpui aɖe; eye Paulo tsɔ eƒe ŋutilã
ɖo edzi, eye agbe Gbɔgbɔ gatrɔ va eme ake. Alesi Eliya fɔ nyɔnu
la ƒe vi ɖe tsitre esi wòku la megbe, gɔ̃ hã ƒe alafa enyi doŋgɔ na
Kristo ƒe Vava. Amewo, gɔ̃ hã Gbɔgbɔ Kɔkɔe ƒe yayra manɔmee la,
wowɔ nukunu siwo nenem mewo le vɔvɔm̃ be woatsɔ nya ɖe eŋu
kple Gbɔgbɔ Kɔkɔe. Míatɔwo, míatɔwo! Ewɔ nublanui!
152 Nukaŋutie? Le esi wonye dadalawo ta, eye woléa fu wo nɔviwo,
naneke mawɔmawɔe; tututu abe alesi wolé fu Yosef ene, naneke
mawɔmawɔe. Miele ekpɔma? Wolé fui. Menye le esi wòdze be woalé
fui ta o; elabena, naneke mawɔmawɔ ye. Womexɔ edzi se o. Ele agbe
le nuto bubu sã me.
153 Eye mele nya sia gblɔm, azɔ, esime míaƒe gamea le zuzum kpuie.
Mele esia gblɔm kple dzi ƒe anukwareɖiɖi katã. Wolé fu Hame la,

egbe, esi me nu wɔnukuwo le. Ŋuʋãʋãe. Nuʋaʋã maɖinue, eye eli le
amegbetɔwo dome.
154 Enɔ nusrɔl̃awo dome. Ŋu kpewo le wo ɖokui ŋu ale gbegbe!
Elabena, ŋkeke ewo doŋgɔ la, Mawu na ŋusẽ wo be woayɔ dɔ
dɔnɔwo, anya gbɔgbɔvɔw̃o do goe, afɔ amekukuwo. Eye wokplɔ
ŋutsuvi kpeŋuidɔléla aɖe va wo gbɔ, ke wokpɔ gege. Ke Yesu, esime
Wòɖi tso toa dzi, heyɔ dɔ ŋutsuvi la. Eye Wobiae be, “Nukaŋuti
míawo míete ŋui o mahã?” Megblɔ bena, “Me—metrɔ xɔ nye Ŋusẽ
o.” Egblɔ bena, “Mena mi Ŋusẽ.” Mafia mi afisi Wòtsɔ Esia na Hamea
le, gake miate ŋu atsɔ afisi Wògaxɔ Esia le fiam o. Mikpɔea? Nuka
dzi Yesu dzudzɔ Eƒe Nya vevi mawo ɖo? “Le miaƒe dzimaxɔse ta.”
155 Ke ale, ŋkeke ʋeea ɖewo megbe, wokpɔ ŋutsua ɖe si menɔ woƒe
nunɔlawo ƒe ha la dome o. Ese Yesu gblɔ nusiawo, eye wònɔ dɔ la
wɔm. Enɔ gbɔgbɔvɔw̃o nyam do goe. Eye Petro kple Yohanes va gblɔ
nɛ bena ele be wòanɔ woƒe hatsotso la me ne menye nenem o la mate
ŋu awɔ esia o. “Ele be nàkplɔ mí ɖo eye nàdo ka kpli mí. Míawoe nye
hame la, eye ele be nàwɔe!” Ena wonya be woakpɔ wo ŋutɔ tɔ gbɔ.
Enɔ edzi nyuie esi mege ɖe woƒe ɖoɖowɔha la me o.
156 Eyata, ele abe nyɔnugbɔme sue, maɖinu, siwo le mía si egbe ene;
ɖeviwo, ƒe ɖevime susu, sue, siwo ʋu du ge ɖe eme gblɔ be, “Míekpɔe,
wònɔ gbɔgbɔ vɔw̃o nyam.” Ke nuka wònye? Woʋã ŋui elabena eya
nɔ nusi woawo mete ŋu wɔ o la wɔm. Wozu ŋutilãmemewo. Woƒe
nugɔmesese ƒe ŋkuwo, le abe Yosef nɔviwo tɔ ene, wo dzi mekɔ haɖe
o, ale wotrɔ gbɔ va sa sakpli le eŋu, eye wogblɔe na Yesu.
157 Eye Yesu gblɔ be, “Miɖe asi le eŋu.” Amen. “Ele dɔ nyuia ɖe
wɔm. Ele nusi mede se na mi be miawɔ la wɔm, ke miawo miedokpo
ewɔwɔ.” “Mawu ate ŋu anyɔ̃ viwo tso kpe siawo me na Abraham.”
158 Ke azɔ, nɔvinye Metodiste kple Baptiste kple Presbiterian tɔ
lɔlɔãwo, elabena miesusu be ele be esia nava to miaƒe hamea dzi,
Mawu ate ŋu afɔ kpewo ɖe tsitre na Abraham tso mimlila kɔkɔe siawo
me. Ele teƒe. Amea ɖe anɔ esi si awɔ Eƒe dɔ. Ele teƒe. Le woƒe gegewo
kple vodadawo kple bubuawo katã siwo wowɔna me la, Israel hã wɔ
nu ma ke, gake Nuku dzɔdzɔe ma nɔ zɔ ɖem.
159 Dzi le dzɔyem be magblɔ be mele wo me. To Mawu ƒe amenuveve
me, egbe, míele wo me. Dzi le dzɔyem ŋutɔ ɖe ema ta, miawo ya ɖe?
Nye dzi dzɔ dzi, le ƒe yeye sia ƒe gɔmedzedze, be manya be Mawu, to
Eƒe amenuveve wɔnuku me, de nye ŋkɔ Agbe Gbalẽ la me, be enam
gɔmesese bena mabɔ ha kple Etɔ siwo wotsɔ ƒu gbe la. Eye, kpe ɖe
nusrɔl̃awo ŋu la, mate ŋu agblɔ nya sia dzro be, mebui gomekpɔkpɔ
be matsɔ vlodoame ɖe Eƒe Ŋkɔ ta. Ẽ, amegã. Dzi le dzɔyem ŋutɔ be
menye wo dometɔ ɖeka.

160 Ke azɔ míadze egɔme le afisia kpakple Yosef, le subɔsubɔ si gbɔna
la me, esi ate ŋu anye fiẽ sia alo Dzoɖagbe fiẽ, ɖeka alo evelia,
elabena míaƒe gamea su.
161 Gake, melɔ̃ Nɛ. Ɖe mielɔ̃ Eyama oa? Ewɔ nuku ŋutɔ. Eye dzi le
dzɔyem egbe be mate ŋu alé asi kple amesiwo wogbe la ƒe ka legbe
ma, amesiwo hanunɔlawo lé fue le anyigba la katã dzi. Woawoe
nye esi. Wonye ame gblɔewo. Ele teƒe. hanunɔlawo, ne míeƒo nu tso
xexeame ŋu, le sukudede ŋu, kple hadomegbenɔnɔ ŋu la, wole ta na
wo. Ke dzi dzɔa mí be míenye ame gblɔewo. Elabena, amesiwo abɔbɔ
wo ɖokuiwo la, Mawu ava zi evelia, le Ŋutikɔkɔe me, be woado Eƒe
Hame la ɖe dzi. Vaseɖe ɣemaɣi la, “Mina míaʋli Xɔse si wotsɔ na
amekɔkɔeawo zi ɖeka na ɣeyiɣiawo katã la ta.”

Mina míado gbe ɖa.
162 Azɔ esi míaƒe tawo le to la, nyemenya ne amea ɖe li alo geɖewo
ŋdi sia, mekpɔ mɔ nenema, siwoe mexɔ Kristo sia, kple Eƒe yayra gã
kple Eƒe ŋusẽ gã la haɖe o. Eye míele biabiam egbe, bena, ɖe nàwɔ
wò tiatia egbe, agblɔ be, “Aƒetɔ Yesu, nyee. Eye medi be manye Wò
subɔla, kple nye dzi katã, be matsɔ mɔ la kple Aƒetɔ tɔ ʋee siwo wogbe
la. Mekpɔe azɔ, Aƒetɔ, menye nusi xexeame gblɔ lae o; nusi Wò Biblia
gblɔ lae. Menye alesi xexeame yɔm ye o. Wolé fum, abe alesi wolé
fu Yosef ene. Wolé fum, abe alesi wolé fu Abel ene. Wolé fum, abe
alesi wolé fu Yohanes ene. Wolé fum, abe alesi wolé fu Daniel ene.
Wolé fum, abe alesi wolé fu Ezekiel, abe Zaxarya ene. Wolé fum,
abe alesi wolé fu Yesu ene. Wolé fum, abe alesi wolé fu apostolowo
kple amesiwo dze Yowòme, naneke mawɔmawɔe ene. Aƒetɔ, mele
gbe dom ɖa ɖe wo ta.”
163 Ðe miewɔ numetoto ma tɔgbe kpɔa, be miedo go le emea? “Eye
míenye fia nunɔlanyenye, dukɔ kɔkɔe, si le gbɔgbɔme vɔsawo tsɔm
na Mawu; nusi nye, míaƒe nuyiwo ƒe kutsetsewo, hele kafukafu tsɔ
na Eyama.” Ðe nàte ŋu anɔ tsitre ɖe hunyahunya xexe sia mea?
Ðe nàte ŋu anɔ tsitre ɖe wò dɔƒetɔ ŋku mea? Ɖe nàte ŋu atsi tre
kple ɖokuibɔbɔ le wò dzi me, kple lɔlɔ̃ le wò dzi me, na xexe sia
me nuvɔw̃ɔlawo, esi Kristo ƒe Agbe le mewò, be nàtsɔ ɖaseɖiɖi kple
kafukafu ana henaMawu ƒe ŋutikɔkɔea? Ne numetoto mamesu asiwò
o la, nukaŋutie màgadze xexeame, agbe la gɔme oa, nusianu gɔme
yeye, egbe, to asi kɔkɔ ɖe dzi na Eyama oa, agblɔ be, “Azɔ, Aƒetɔ,
melɔ̃ ɖe edzi, eye medi be Nànam Gbɔgbɔ ƒe nyɔnyrɔ.̃”
164 Azɔ, mía Fofo Dziƒoʋĩtɔ, Hame sue la le tsitre ŋdi sia, míenyae
be, wodzidze tu ɖe edzi, le edam, futɔ la tee ɖe anyi, hele akplɔwo
damie. Eye míele gbe dom ɖa ɖe woƒe luʋɔ siwo wɔ nuvɔ̃ la ta, Aƒetɔ.
Womenya bena xexe sia me ƒe mawu gbã ŋku na wo o.

165 Hamea katã, le xexe bliboa me egbe; futɔ, mawusubɔlawo, le
aŋutrɔ ɖesiaɖe dam wo. Gake le esia katã megbe la, nyɔnyɔ̃ gã la
le edzi yim. Ðevi gblɔe, dahe, siwo wogbe la de akpe nanewo nɔ
nu klim yi ɖe teƒe siawo, hekpɔ Wò nukusi la, eye woyɔ fũ kple
Gbɔgbɔ Kɔkɔe. Eye womegatso xexe sia me o. Wonye mɔzɔlawo kple
amedzrowo. Wometsɔ ɖeke le eme na xexeame o, gake wole Du aɖe
si le vava ge la dim, esi ƒe Tula kple Gɔmeɖoanyila nye Mawu. Wokpɔ
Wò dɔyɔyɔŋusẽ la, wòyɔ dɔ dɔnɔwo, Wò dzesiwo kple nukunuwo si
wowɔ le Wò dukɔ la dome. Nu dzɔtsuwo dzɔ kpoyii, le teƒe siwo wobu
fɔe hedi be yewoaxe mɔ nɛ le. Wò subɔlawo ɖe zɔ ge ɖe eme heɖo
nyɔnyɔ̃ anyi, eye wokplɔ ame gblɔewo yi ɖe Mawu Fiaɖuƒe la me.
166 Le mía dome ŋdi sia, gomekpɔkpɔ su mía si be dɔgbedela siawo
li amesiwo yina ɖe anyigba bubuwo dzi.
167 Ðeka, yina ɖe Israel. Oo Mawu, yee ma. Trɔ Wò Gbɔgbɔ kɔ ɖe,
eyama dzi, Aƒetɔ. Eye be wòwɔ nu gãwo, eye esi ana be Yudatɔ
mɔtrala dahe mawo natrɔ gbɔ. Na woaxɔ Gbɔgbɔ Kɔkɔe, abe alesi
wo fofowo xɔe le gɔmedzedzea me ene.
168 Nɔviŋutsua ɖe nye si yina ɖe Cuba, le ƒukpoawo dzi. Ègblɔ be,
“Vaseɖe anyigba ƒe mlɔenuwo ke.”
169 Nane le nu hem, le nu hem sesẽtɔe le nɔvi siawo ƒe dzi me.
Wogblẽ woƒe aƒewo ɖi, woƒe lɔlɔt̃ɔwo, esi womexa xexe sia me ƒe
vivisesewo kple ɣeyiɣi nyuiwo o, gake woyina ɖe kuɖinyigbawo dzi
le afima; si le aɖikatɔ ƒe kpɔkplɔ te, si le didim be yeatɔ te dɔ la.
Gake abe nyitsu si he tasiaɖam, si dzi seawo le, kple nubablaɖaka
la la gbɔe ene la, wogblẽ wo vi suewo ɖi wonɔ ɣli dom, eye woɖiɖi
mɔa, nɔ ɣli dom, nɔ ha dzim, yina ɖe Agakpe la gbɔ.

Míeda akpe na Wò ɖe osɔfo ɖesiaɖe ta.
170 Míekpɔ Nɔviŋutsu John hã, si nɔ anyi ɖe megbe le míaƒe ƒuƒoƒea
me, ŋdi sia, etso Germania. Alesie, wonyi le ahedada me. Enɔ
tasiaɖam suea ɖe hem to dukɔa me, nɔ gbeƒã ɖem Nyanyui la. Akpe
na Wò ɖe eta!
171 Eye ɖekakpui siawo, kple osɔfo bubu siwo nɔ anyi ɖe axadzi,
kple hameviwo katã hã. Esi mebia, Fofo, hexɔ se be le ɣeyiɣi sia
tɔgbe me, ne ŋutsu aɖe alo nyɔnu aɖe mexɔ Kristo ɖe eƒe dzime o
la, woakɔ woƒe asi yi dzi, godoo, esi wokpɔ Nyanyuia ƒe kpeɖodzi
ɖesiaɖe, bena Ènye ɖeka ma ke eye Wò Hame la hã nye ɖeka ma.
172 Meda akpe na Wò ɖe amesiame ta. Mele gbe dom ɖa be Nàyra
wo. Eye wòayɔ dɔ woƒe ŋutilãwo ne wole dɔ lém, eye na wo woƒe dzi
ƒe didiwo. Na esia nava me, Fofo, míebiae le Yesu ƒe Ŋkɔ me.
173 Eye esi míaƒe tawo le to la, mina míade ŋugble sẽ. Minɔ
gbedodoɖa me ko, blewu.

Ame gbãtɔ si ku ɖe Gbɔgbɔ Kɔkɔe ƒe ɖoɖo sia ta,
Nye Yohanes Amenyrɔl̃a, ke ameku ko wòku;
Ke Aƒetɔ Yesu va, Woklãe ɖe ati ŋu,
Efia be Gbɔgbɔ la aɖe amewo tso vɔ̃ me.
Mlɔeba woƒu kpe Stefano, egbe vɔ̃ wo,
Wo, do dziku gbegbe, woɖe ta le enu;
Gake eku le Gbɔgbɔ me, tsɔ eƒe gbɔgbɔ na,
Ɖakpe ɖe amesiwo, ku xoxo la ŋu.
Petro kple Paulo, kple Yohanes mawutɔ wonɔ
anyi,

Wotsɔ woƒe agbe na bene Nyanyui sia naklẽ;
Woƒe ʋu tsra, kpakple nyagblɔɖilawo tɔ, (Emae
ganye Nuku, si yome woti la.)

Be woate ŋu agblɔ Mawu ƒe Nya vavã la ɖe teƒe.
Luʋɔwo le vɔsamlekpui te, do ɣli be, “Vaseɖe
ɣekaɣie?”

Aƒetɔ nabia hlɔ̃ ame siwo wɔ vɔ̃ mí;
Gake geɖewo gali siwo atsɔ woƒe agbe kple ʋu ana
Ɖe Gbɔgbɔ Kɔkɔe ƒe Nyanyui sia kple eƒe ʋutɔsisi
la ta.

Egale ʋu dzam, ɛ,̃ ele ʋu dzam,
Gbɔgbɔ Kɔkɔe Nyanyui sia le ʋu dzam,
Nusrɔl̃a siwo ku ɖe Nyateƒea ta ƒe ʋu,
Gbɔgbɔ Kɔkɔe Nyanyui sia le ʋu dzam.

174 [Nɔviŋutsu Branham le ha dzim ɖe gbe me Ele Ʋu Dzam—Tala.]
175 Oo Mawu! Va, Aƒetɔ Yesu! Mè mí azɔ esime míebɔbɔ mía
ɖokuiwo le Ŋkuwò me. Ɖe ɖekematsɔlemewo katã ɖa le míaƒe
agbewo me, le míaƒe dziwo me, esi wò—wòdze abe Gbɔgbɔ ƒe
vivisese na ŋkuwo dzi biã ene. Mawu tsɔ Eƒe Nya la azɔ hele tsi
Wumie. Dzi le mía dzɔm ale gbegbe bena Èbu mí ɖe eme, Fofo, be
míanye Nyanyui la tsɔlawo.
176 Míele gbe dom ɖa ɖe hamea ƒe hiãhiã ɖesiaɖe ta. Míele gbe dom
ɖa ɖe míaƒe kplɔla lɔlɔã ta, Oo Mawu; subɔla wɔnuteƒe sia, si ŋu ɖeɖi
metena o, ɣesiaɣi esɔ gbe ayi. Ƒo nu na eƒe dzi, egbe, eye na wòanya
be fetu gãa ɖe le lalam le afima na kplɔla wɔnuteƒe mawo esime
woava ƒo ƒu ɖe go kemɛ dzi kpakple ɖeɖekpɔlawo katã.
177 Yra kplɔla mamlɛwo, kple dɔgbedelawo, Kristo ƒe Ŋutilã ƒe
ŋutinuwo, le afisiafi. Tsɔ míaƒe mademadewo ke mí, Aƒetɔ.
178 Ke azɔ ne hiahiã aɖe le míaƒe dziwo me la, Aƒetɔ, ɖe Màlɔ,̃ esime
Èle afisia, ayra mí oa? Ne dɔlélé aɖe le mía dome la, Aƒetɔ, amea
ɖe si ɖewohĩ, va hame sue la me egbe, eye wokpɔ Kalvaria le afima,

hekpɔ afisi Nuku vavã la le. Afisi Satana susu be yeate ŋu Atsrɔẽ
kple ku, gake Mawu Gafɔe ɖe tsitre. Ɖeko mate ŋu awɔe o! Mawu
do ŋugbe, eye Mawu li kple Eƒe ŋugbedodo. Eye ŋugbedodo ɖesiaɖe
nye nyateƒe. Èdo Agbe Mavɔ ŋugbe na mí, eye Esu mía si. Míele Eŋkɔ
sem. Nane le mía me, le ʋaʋam, si gɔme míate ŋu aɖe o. Oo Mawu!
Le xaxawo titina la, míele Nane sem si tɔ ɖe afima be, “Minɔ anyi
kpoo ko.” Ahomyawo ate ŋu aho ɖe Nukua ŋu, melia ate ŋu aʋuʋu
míaƒe tɔdziʋu sue la. Ata mɔa ɖe, ato etame, egɔme, aƒo xlãe, alo ato
eme, le mɔa ɖe nu. Eyata, míeziɔ ɖe Nya la ŋu tututu, Aƒetɔ.
179 Mele gbe dom ɖa azɔ be ne amea ɖe le dɔ lém le takpekpea me
la, bena Gbɔgbɔ sia, si le xɔa me fifi laa la, nazɔ yi afima le lɔlɔ̃ gã
me, agblɔ be, “Vi si nye Tɔnye, Nyee nye si. Nyee nye Fofo Si wɔ wò.
Nyee nye Amesi he nu—nusiwo dzɔ tso anyigba me la vɛ, esi wotsɔ
wɔ nusi nènye. Satana le agbagba dzem be yeage ɖe Nye dɔ la me.
Tsɔ Nye ŋugbedodo la, vinye.”
180 Eye metsɔ xɔse ƒe gbedodoɖa sia na, hele exɔm se be Èle afisia.
Nado Wò asiwo ɖa, Aƒetɔ, ɖe dzi sia dzi me, eye dɔlélewo nadzo le
amewo dzi. Meka mo na gbɔgbɔvɔ;̃ ameteteɖeanyi ƒe gbɔgbɔvɔ,̃ vɔvɔ̃
ƒe gbɔgbɔvɔ,̃ dɔlélé ƒomevi ɖesiaɖe ƒe gbɔgbɔvɔ.̃ Ègblɔ be, “Le Nye
Ŋkɔ me woanya gbɔgbɔvɔw̃o ado goe.” Le ɖekawɔwɔ me kple hame
sia, kple Gbɔgbɔ sia le ŋdi sia la, míenya nu vɔɖ̃i ɖesiaɖe ɖa le amewo
dzi; bena míadzo le afisia, anɔ dzadzɛ, to Aƒetɔ Yesu ƒe Vɔsasa me,
esime míexɔ Esia ɖokuibɔbɔtɔe.
181 Yra mí le agbadzedze siwo agayi dzi la me. Yra mí le
nusianu si míawɔ me. Heyi kple osɔfowo kple nyanyuigblɔlawo
kple dɔgbedelawo, yi wo nɔƒewo, Aƒetɔ. Na wòava me gbeɖeka be
míava kpe le—le Wò afɔwo nu. Ekema míatsɔ míaƒe aboyonuwo
daɖi. Mawu, woanye ɖesiaɖe ƒomeviwo. Yevuwo, ameŋutiɖiɖiwo,
ameyibɔwo. Mí katã ɖedu, míagblɔ be, “Aƒetɔ, woawoe nye si.”
Dzidzɔ ŋkeke gã ka wòanye! Mina míawɔ dɔ esime ŋu ke, elabena
zã le dodo ge esi amea ɖeke magate ŋu awɔ dɔ o. Míebia yayra siawo
le Mawu ƒe Vi, Yesu Kristo ƒe—ƒe Ŋkɔ lɔlɔã me. Amen.

Nusianu le bɔbɔe, xɔe se ko;
Xɔe se ko, xɔe se ko…(Nuka wònye?)
Nusianu le bɔbɔe, xɔe se…

182 Ame nenie dzi hiãhiã aɖe le, eye wòate ŋu axɔe se fifi laa? Mikɔ
asi ɖe dzi, miagblɔ be, “Azɔ mexɔe.”

Azɔ mexɔe, azɔ mexɔe,
Nusianu le bɔbɔe, azɔ mexɔ;
Azɔ mexɔe, azɔ mexɔe,
Nusianu le bɔbɔe, azɔ mexɔe.

183 Azɔ mina míade míaƒe tawo to sẽ ko azɔ. Heyi dzi ko, nɔvinyɔnu,
si le saŋku la dzi, ne nàlɔ.̃ Ɖe miexɔ Eyama?
184 Nàgblɔ be, “Nɔviŋutsu Branham, medze dɔ ɣeyiɣi aɖe esi. Ewɔ
sigbe nane li si nyemete ŋu le edzi ɖum o. Ame vovovowo do gbe ɖa,
ɖe tanye, ta.”
185 Enyo ŋutɔ, nɔviŋutsu, nɔvinyɔnu, gake ɖe èbu nusi wònye la ŋu
kpɔa? Ŋugbedodo sue ma si wona wò lae. “Nuwo katã le bɔbɔe na
amesi xɔe se la.”
186 Ɖemàtsɔe aƒu gbe ɖe Kalvaria ŋdi sia oa? Milé eƒe nuwuwu ɖe asi
le afisia ko, Gbɔgbɔ si tsɔe na wò. Tsɔe ƒu gbe ɖe Kalvaria enumake,
nàgblɔ be, “Nye seke ku ɖe afima. Azɔ mexɔ esia, fifi laa. Nusianu wu
nu, fifia azɔ. Meka nusi dzɔ o la, fifia azɔ nye seke ku nu le xɔmetsovɔ
la godo, eye nusi mebia la ko maxɔ. Menya be esu asinye. Mawu ƒe
Nya gblɔ nenema. Ke, Mawu, mele mɔ kpɔm na Wò azɔ.” Ɖewohĩ
nuxaxawo le dziwò, ganyawo ƒe fuɖeɖewo, ɖesiaɖe si wònye. Meka
nusi wònye o la, tsɔe ƒu gbe ɖe Kalvaria afima tututu.

Elabena nusianu—nusianu le bɔbɔe, xɔe se ko.
187 Mina neɖo tsi ɖe eme, nyuie vavã. Ɖe menyo ŋutɔ oa? Esiae nye
subɔsubɔ ƒe ɣeyiɣi. Woƒã Nya la, mikpɔea, azɔ Mawu le tsi wum Esia.
Ɖe miate ŋu ase dzi-…be dzidzeme ma oa, Mawu ƒe Anyinɔnɔ ƒe
gbɔɖeme ma oa, ɖeko wòɖi va, le tsi Wumie, gblɔ bena, “Azɔ, afii,
vinye, me—meva kple Nye Nya. Medea bubu Nye Nya ŋu. Menɔa
ŋudzɔ le Eŋu, zã kple keli, eye Mele tsi Wume azɔ le miaƒe dzi me.
Ɖe miate ŋu Axɔm ko eye miaxɔ Dzinye se oa?”

Elabena nuwo katã (Nuka?) le bɔbɔe, xɔe se ko.
188 Míatɔwo! Enyo ŋutɔ! Ale gbegbe wòdzeanie, be wòaɖi tsi ɖe eme,
be wòase alesi tsia le dzadzam ɖe Nukuwo dzi! Nuka wònye? Nuku
dzɔdzɔe la, wole Eƒam ɖe wò dzi me. Eyae nye Mawu ƒe Nya. Emae
nye Nuku la. Eyae nye Gbɔgbɔ Kɔkɔe. Nuku si ŋugbe Mawu do le
gɔmedzedzea me. Mienye Abraham ƒe Nuku, esi mieku le Kristo me,
eye míezu Abraham ƒe Nuku kple eƒe domenyilawo le ŋugbedodo la
nu. Gbɔgbɔ Kɔkɔe la tso Abraham ƒe Nuku me, si wɔ mi miezu Mawu
viŋutsuwo kple vinyɔnuwo.
189 Azɔ, emae nye Gbɔgbɔ Kɔkɔe si le tsi wum ŋugbedodo ma si
miexɔ ɣeyiɣia ɖe va yi, hena miaƒe dɔyɔyɔ, hena miaƒe ɖeɖekpɔkpɔ,
hena azɔli zɔzɔ nyuie wu, hena vɔvɔ̃ be wogblẽ mi ɖi, hena nusianu si
hiã mi; hena mɔzɔzɔ ma ayi ƒukpowo dzi, hena mɔzɔzɔ ma ayi Israel-
denyigbawo dzi; na miaƒe hame la, na mia nɔƒe, afisiafi si wòle, na
miaƒe ƒome. Emae nye Gbɔgbɔ Kɔkɔe si le gbɔgblɔm be, “Nye Ye. Meli
kpli mi. Yi ŋgɔ. Mele mɔ la kplɔm. Wò, yi ŋgɔ nànɔ zɔzɔm ko. Nye
Ye.”

Anyitsi la le Agakpe me na wò;
Gblẽ wò nuvɔ̃ ɖe Ʋu la te,
Anyitsi la le Agakpe me na wò.

Mína míatsi tre.
Oo, miyi mɔdodowo kple afɔmɔwo dzi,
Miɖe gbe ƒã Nya la…(Nyaa ɖe le mia si miedi be
miagblɔa?)

Migblɔ na nɔviŋutsu ɖesiaɖe si ge be,
Anyitsi la le Agakpe me na wò.
Oo, Anyitsi le Agakpe me, nɔvinyeŋutsu.
Anyitsi la le Agakpe me na wò;
Gblẽ wò nuvɔw̃o ɖe Ʋu la te,
Anyitsi la le Agakpe me na wò.

190 Azɔ, mikpɔ ɖa, nyemedi be miadzo haɖe o. Medi be nàkpɔ
amea ɖe si tsi tre ɖe gbɔwò, anae asi, agblɔ be, “Mawu nayra wò,
nɔviŋutsu,” alo nɔvinyɔnu, ameka ke wònye. Ðeko nàtrɔ ɖe ɖusime.
Agbadɔ sue sia nye hawodomeha xoxoea ɖe. Ɖeko míele mɔ zɔm,
dukɔ tɔxɛ aɖe. Esɔ gbe.

Heyi kple Yesu Ŋkɔ la,
Vi dahe kple blanuitɔ;
Àna dzidzɔ akɔfafa wò,
Heyi Kplii le afisiafi.
Ŋkɔ xɔasi, (Ŋkɔ xɔasi!) O ŋkɔ vivi! (O Ŋkɔ vivi!)
Dziƒotɔwo ƒe Dzidzɔ;
Ŋkɔ xɔasi, O Ŋkɔ vivi!
Amewo ƒe Mɔkpɔkpɔ.

Azɔ amesiame netrɔ kpɔ afisia azɔ.
Ne—ne woyɔ Yesu Ŋkɔ la,
Míadze klo ade ta agu Nɛ,
Aɖoe fiawo dzi Fia le Dzi,
Ne mía mɔzɔzɔa wu nu.
Ŋkɔ xɔasi, (Ŋkɔ xɔasi!) O ŋkɔ vivi! (O Ŋkɔ vivi!)
Dziƒo tɔwo ƒe dzidzɔ;
Ŋkɔ xɔasi, (Ŋkɔ xɔasi!) Oo Ŋkɔ vivi!
Amewo ƒe mɔ…(…?…)

191 Azɔ esime míebɔbɔ míaƒe tawo na Aƒetɔ Yesu. Enye yubili gãa ɖe,
azã gãa ɖe, pentekoste-zã aɖe le Nya la kple Mawu ƒe nuwo ŋu, le Eƒe
Gbɔgbɔ Kɔkɔe ŋu. Míedi be míado gbe ɖa be Mawu ƒe yayrawo nanɔ
mía nɔvi dɔgbedelawo dzi amesiwo yina ɖe agble la me fifia, eye
Mawu nadzra wo ɖo ayi tẽ. Míele ŋugbe dom na mi; míanɔ gbe dom

ɖa ɖe mia ta, nɔviŋutsu, kple nɔvinyɔnu. Wo srɔw̃o, woƒe lɔlɔt̃ɔwo ta,
mibu nusi me tom nyɔnu mawo le kpɔ. Menyae, to nye ŋutɔ srɔñye
dzi.
192 Na kplɔlawo le afisia, Nɔviŋutsu Jackson, ke—ke mesusu be
Nɔviŋutsu Beeler le megbe afima, kple kplɔla bubu geɖewo. Teddy
le megbe afii, osɔfo ɖekakpui aɖe. Ame bubu geɖe siwo le afisia,
míele gbe dom ɖa ko bia Mawu ƒe yayrawo. Nɔviŋutsu ɖekakpui
aɖe le afisia, si tso Mawu ƒe hamea me, si wole be míakpɔ ɣetrɔ
sia. Míele gbe dom ɖa be yayrawo nanɔ edzi, nyanyuigblɔlae, mexɔe
se be nenemae. Alo, nɔviŋutsu? Wò ŋkɔ ɖe? [Nɔviŋutsu la gblɔ
bena, “Morgan.”—Tala.] Nɔviŋutsu Morg-…[“Morgan.”] Morgan,
Nɔviŋutsu Morgan. Dzi dzɔm ŋutɔ be wo katã wole afisia!
193 Ke, azɔ, esime míebɔbɔ míaƒe tawo na Eyama, eye míakpɔe.
Nɔviŋutsu sue bɔbɔɖokui aɖe le tsitrenu le xɔa ƒe megbe. Ehena
tasiaɖam suea ɖe, nenema mese, to dukɔa katã me. Ame geɖewo
nyae abe “Nyagblɔɖila Yohanes.” Míeyɔnɛ be “Nɔviŋutsu John,” le
afisia. Medea bubu ŋutsua ŋu kokoko. Gake, nyitsɔ aɖe menɔ xɔñye
aɖewo srãm kpɔ, emae nye nɔviŋutsu…Nɔvinyɔnu Jimmy O’Neal, si
le Sellersburg. Enye Nɔviŋutsu kple Nɔvinyɔnu Green ƒe tóyɔvi. Wole
afisia ŋdi sia. Eye Nɔviŋutsu Yohanes yi woƒe aƒe me, eye wogblɔ bena
enye Kristotɔ ɖɔʋui vavã. Eye wobɔ eƒe agbe nam, le nusi wògblɔ na
wo la ŋuti, kple alesi wòto xaxa sesẽwo me. Ke eƒe mɔ sesẽ. Eye míele
ebia ge, ŋdi sia, nenye be alɔ̃ ava kpa ƒuƒoƒe sia, eye wòbia eƒe yayra
tso Mawu gbɔ, ɖe ƒuƒoƒe sia dzi. Ɖe nàlɔ̃ awɔ esia na mía, Nɔviŋutsu
Johnny? Esime mi katã miabɔbɔ míaƒe tawo. Ke, Nɔviŋutsu John, ne
nàlɔ̃ akpa mí le gbedodoɖa me. 

